
ᐸᐅᓗᓯ ᐊᕿᐊᕈᖅ - 
ᑎᓴᒪᒃᑲᓐᓂᕐᓂᒃ ᐊᕐᕌᒍᒃᑲᓐᓂᕐᓄᑦ!

ᐊᖏᔪᖅᑳᕐᒥᑦ 
ᑐᓴᕋᔅᓴᑦ

ᓄᕖᕝᕙ  2, 2018ᒥ, ᐸᐅᓗᓯ ᐊᕿᐊᕈᖅ ᐃᓕᔭᐅᑦᑕᐃᓐᓇᓚᐅᖅᑐᖅ ᐃᓂᒋᔭᒥᓄᑦ, 

ᐊᐃᑉᐸᕆᔭᖓᓂᑦ ᐊᖓᔪᖅᑳᕐᕕᒋᓂᐊᖅᑕᖓᓂ, ᕿᑭᖅᑕᓃᒃᑯᓐᓄᑦ ᐊᖓᔪᖅᑳᖓᓄᑦ.  ᐊᑦᑕᑕᕐᓂᖓ 

ᓇᓗᓇᐃᔭᕈᑎᒋᔭᐅᓚᐅᖅᑐᖅ ᑖᒃᑯᐊ ᕿᑭᖅᑕᓂ ᐃᓄᐃᑦ ᐃᑲᔪᖅᑐᐃᓂᖏᓐᓂᒃ ᐊᕿᐊᕉᑉ 

ᓯᕗᒃᑲᖅᑎᐅᓂᖓᓂᒃ ᓯᕗᒧᐊᕈᑎᖃᕐᓂᕐᒥᒃ, ᓴᐳᔾᔨᓂᕐᒥᒃ ᐊᒻᒪᓗ ᒪᑭᒋᐊᖅᑎᑦᑎᓂᕐᒥᒃ ᐃᓄᐃᑦ 

ᐱᔪᓐᓇᐅᑎᖏᓐᓂᒃ ᐱᔪᒪᔭᖏᓐᓂᓗ. ᐊᕿᐊᕈᖅ ᐸᑎᒻᒥᑎᑕᐅᓪᓗᓂ ᐊᖏᖅᑎᑕᐅᓂᖓ ᐃᓚᒋᔭᐅᓪᓗᑎᒃ 

ᐃᓚᒋᔭᖏᑦ, ᐱᖃᑎᖏᑦ ᐊᒻᒪᓗ ᓄᓇᓕᖕᒥᐅᑦ ᐊᐅᓱᐃᑦᑐᕐᒥ, ᑎᓯᐱᕆ 4, 2018ᒥ.

ᐊᖏᖅᑎᑕᐅᑎᓪᓗᒍ ᐊᔾᔨᐅᓐᖏᑦᑑᓚᐅᕐᒪᑦ, ᑕᐃᑲᓃᑦᑐᖃᓚᐅᕐᒪᑦ ᐱᕈᖅᓴᖃᑎᒋᓚᐅᖅᑕᖏᓐᓂᒃ 

ᐊᖓᔪᖅᑳᖅ ᐊᕿᐊᕉᑉ.  ᐊᐅᓱᐃᑦᑐᕐᒥᑦ ᑐᓐᖓᓱᒃᑎᑦᑎᓪᓗᑎᒃ ᐊᕿᐊᕈᕐᒥ ᐊᒻᒪᓗ ᖁᕕᐊᓱᖃᑎᒋᔭᐅᓪᓗᓂ.  

ᑭᖑᓂᐊᒍᑦ ᓂᕆᕕᔾᔪᐊᕈᑕᐅᓪᓗᓂ.  

ᐊᕿᐊᕈᖅ ᓄᓇᓕᖕᒦᓐᓂᖓ ᕿᓚᒻᒥᐅᓚᐅᕐᒪᑦ ᐊᒻᒪᓗ ᐃᓚᒋᔭᐅᔪᓐᓇᓚᐅᓐᖏᑦᑐᖅ ᓄᓇᓕᖕᒥᐅᑦ 

ᓇᑦᑎᖅᓯᐅᕐᓂᐊᖅᑎᓪᓗᒋᑦ, ᑭᓯᐊᓂ ᐊᖓᔪᖅᑳᖅ ᐊᕿᐊᕈᖅ ᐃᓚᒋᔭᐅᖃᑕᐅᔪᓐᓇᓚᐅᕐᒪᑦ 

ᐅᖃᐅᓯᕆᔭᐅᔪᓂᒃ ᕿᑭᖅᑕᓃᒃᑯᑦ ᐱᓕᕆᐊᕆᔭᖓᓐᓂᒃ ᑕᓪᓗᕈᑎᐅᑉ ᐃᒪᖓᓄᑦ ᐃᓄᐃᑦ 

ᐊᒃᑐᖅᑕᐅᓂᐊᕐᓂᖏᓐᓂᒃ ᐃᑲᔫᓯᐊᒃᓴᖏᓐᓄᑦ ᐊᖏᕈᑎᒥ.

ᒥᑭᓪᓕᑎᖅᑯᖓ ᕿᑭᖅᑕᓂ ᐃᓄᐃᑦ ᐅᕙᓐᓂᒃ ᓱᓕ ᑕᑎᒋᔭᖃᖅᑐᑎᒃ ᐊᖏᕐᓯᒪᙳᐊᑕᕐᓯᓇᕐᖓᑕ 

ᑭᒡᒐᖅᑐᐃᔨᐅᖁᓪᓗᖓ ᑖᒃᑯᓄᖓ ᐊᒻᒪᓗ ᐃᓚᐅᕕᒋᔪᒪᕙᑦᑕᖏᓐᓄᑦ. ᑎᓴᒪᓂᑦ ᐊᕐᕌᒍᓂᑦ ᐊᓂᒍᖅᑐᓂᑦ 

ᕿᑭᖅᑕᓂᒃᑯᓐᓂᑦ, ᐊᑐᓕᖅᑎᑦᑎᒍᓐᓇᕐᓯᒪᒐᒪ ᐊᒥᓱᓂᑦ ᐱᓕᕆᐊᔅᓴᓂᑦ ᐱᕚᓪᓕᕈᑎᖃᓪᓚᑦᑖᖃᑦᑕᖅᑐᓂᑦ 

ᐃᓄᓐᓄᑦ.

ᖁᔭᓕᔪᖓ ᐊᔅᓱᕈᐊᖃᖅᑐᑎᒃ ᐃᖅᑲᓇᐃᔮᖃᖃᑦᑕᕐᖓᑕ ᑐᓂᓯᒪᖃᑦᑕᕐᖓᑕᓗ 

ᕿᑭᖅᑕᓂᒃᑯᑦ ᐃᖅᑲᓇᐃᔭᖅᑎᖏᑦ. ᐅᐱᒍᓱᑦᑐᖓ ᐱᓇᓱᐊᕈᑎᒋᕙᑦᑕᑎᓐᓂᒃ ᕿᑭᖅᑕᓂᒃᑯᑦ 

ᑐᖅᑲᑕᕐᕕᐅᓂᕐᓴᐅᖃᑦᑕᖁᓪᓗᒋᑦ ᑎᒥᐅᓪᓗᑎᒃ ᑲᓲᒪᓂᖃᑦᑎᐊᖅᑐᑎᒃ ᓄᓇᓕᖁᑎᑦᑎᓐᓄᑦ.  

ᐅᐱᒍᓱᑉᐳᖓ ᕿᑭᖅᑕᓂᒃᑯᓐᓄᑦ ᐊᖏᔪᖅᑳᖑᒍᓐᓇᕐᓯᒪᒐᒪ ᐱᕈᕐᐸᓪᓕᐊᑎᓪᓗᒋᑦ 

ᓯᕕᑦᑐᕆᐊᕐᓯᕙᓪᓕᐊᑎᓪᓗᒋᓪᓗ ᐱᔾᔪᑎᖏᓐᓂᒃ, ᑮᓇᐅᔭᖅᑑᑎᔅᓴᖏᓐᓂᒃ ᐊᒻᒪᓗ ᐃᑲᔫᑎᒋᕙᑦᑕᖏᓐᓂᒃ 

ᐱᔨᑦᑎᕐᓯᒪᑦᑎᐊᑲᓐᓂᖁᓪᓗᒋᑦ ᕿᑭᖅᑕᓂ ᓄᓇᓕᓐᓄᑦ ᐃᓄᓐᓄᑦ.

ᐅᑭᐅᖅ 2019

ᑐᓴᕋᔅᓴᑦ 
TUSARASSAT

ᐸᐅᓗᓯ ᐊᕿᐊᕈᖅ



ᖃᐅᔨᓚᐅᕐᓯᐅᒃ ᕿᑭᖅᑕᓂᒃᑯᑦ 
ᑲᑎᒪᔨᖏᑦ

ᑕᓪᓗᕈᑎᐅᑉ 
ᐃᒪᖓᑕ 
ᒥᒃᓵᓄᑦ 
ᓄᓇᓕᖕᓄᑦ 
ᐳᓚᕋᕐᓂᖅ

ᕿᑭᖅᑕᓂᒃᑯᑦ ᓂᕈᐊᖅᑎᑦᑎᔪᒻᒪᑕ ᐊᖏᔪᖅᑳᔅᓴᒧᑦ ᐊᒻᒪᓗ ᑎᓴᒪᐅᔪᙱᒐᖅᑐᓄᑦ ᓄᓇᓕᓐᓂᑦ ᑲᑎᒪᔨᔅᓴᓄᑦ ᑎᓯᐱᕆ 10, 2018ᖑᑎᓪᓗᒍ. 

ᖁᕕᐊᓱᑉᐳᒍᑦ ᑐᙵᓱᑦᑎᑦᑎᔭᕆᐊᔅᓴᖅ ᑲᑎᒪᔨᑖᖅᑲᐅᖑᔪᓂᑦ ᓄᓇᓕᓐᓄᑦ:

ᓵᓕ ᐃᓄᐊᕋᖅ − ᓄᓇᓕᓐᓂᑦ ᑲᑎᒪᔨ ᒥᑦᑎᒪᑕᓕᒻᒥᐅᓄᑦ

ᓵᓕ ᐃᓄᐊᕋᖅ ᒪᐃᔭᒋᔭᐅᔪᔪᖅ ᒥᑦᑎᒪᑕᓕᒻᒥᐅᓄᑦ 2013ᒥ-2017ᒧᑦ. ᓇᒻᒥᓂᖃᖅᑎ ᐃᓄᐊᕋᖅ ᐊᐅᓪᓚᐅᔾᔨᔨᓂᑦ, 

ᓱᓇᒃᑯᑖᖃᖅᑎᑦᑎᓂᕐᒧᑦ ᐱᔨᑦᑎᕋᐅᑎᓂᓪᓗ ᐃᖅᑲᓇᐃᔮᖃᕐᐸᑦᑐᑦ ᐊᐅᓪᓚᐅᔾᔨᓯᒪᖃᑦᑕᓂᕐᒧᑦ, ᐊᖑᓇᓱᖃᑦᑕᓂᕐᒧᑦ 

ᐃᖏᕐᕋᔾᔪᑎᖃᖅᑎᑦᑎᖃᑦᑕᓂᕐᒧᓪᓗ. 2018ᖑᑎᓪᓗᒍ, ᓵᓕ ᐱᔭᕇᕐᓯᔪᔪᖅ ᓄᓇᕗᒥ ᐸᖓᒡᒍᔾᔨᓂᕐᒥᒃ.

ᒪᐃᒃ ᔭᐃᐴᑎ − ᓄᓇᓕᓐᓂᑦ ᑲᑎᒪᔨ ᑲᖏᖅᑐᒑᐱᒻᒥᐅᓄᑦ

ᒪᐃᒃ ᔭᐃᐴᑎ ᐃᖅᑲᓇᐃᔮᖃᔪᔪᖅ ᑕᑯᓐᓇᕋᔅᓴᓕᐅᖃᑦᑕᓂᕐᒥᒃ, ᐊᔾᔨᓕᐅᕆᖃᑦᑕᓂᕐᒥᒃ, ᑕᓚᕖᓴᒃᑰᑐᔅᓴᓂᑦ 

ᖃᕋᓴᐅᔭᒃᑰᑐᔅᓴᓂᓪᓗ ᑕᑯᓐᓇᕋᔅᓴᓕᕆᖃᑦᑕᓂᕐᒥᒃ ᐃᑦᑕᖅ ᐃᑦᑕᕐᓂᓴᓕᕆᔨᒃᑯᓐᓂᑦ ᐊᒻᒪᓗ ᖃᐅᔨᓴᖅᑐᓕᕆᔨᒃᑯᓐᓂᑦ 

ᑲᖏᖅᑐᒑᐱᒻᒥ. ᓵᓚᔅᓴᓚᐅᕐᓯᒪᔪᖅ ᑕᑯᕋᓐᓂᓂᕐᐹᓂᑦ ᑕᑯᓐᓇᕋᔅᓴᓕᐊᒥᓂᖏᓐᓄᑦ 2014ᒥ ᔨᐊᓗᓇᐃᕝ ᓄᓇᕐᔪᐊᓕᒫᒥ 

ᑕᑯᓐᓇᕋᔅᓴᓕᐅᖅᑏᑦ ᑲᑎᑦᑎᑕᐅᑎᓪᓗᒋᑦ ᑖᔅᓱᒧᖓ ᑑᓂ: ᐅᑎᕐᓂᖓ ᑲᑕᔅᓯᒪᓚᐅᖅᑐᓂ. 

ᓯᑏᕙᓐ ᐴᓕ ᓘᑲᓯ − ᓄᓇᓕᓐᓂᑦ ᑲᑎᒪᔨ ᐃᖃᓗᒻᒥᐅᓄᑦ

ᓯᑏᕙᓐ ᐴᓕ ᓘᑲᓯ ᓄᓇᒃᑰᕈᑎᕐᔪᐊᕐᒧᑦ ᐊᖁᑎᐅᕙᑦᑐᖅ ᓄᓇᕗᑦ ᖃᖓᑕᓲᒃᑯᕕᓕᕆᔨᓂᑦ ᐃᖃᓗᓐᓂ. ᕿᑭᖅᑕᓂᒃᑯᓐᓄᑦ 

ᑲᑎᒪᔨᐅᖃᑕᐅᓯᓚᐅᖅᑎᓐᓇᒍ, ᑲᑎᒪᔨᐅᖃᑕᐅᔪᔪᖅ ᒪᓕᒐᕐᓂᒃ ᑐᑭᓯᓂᐊᕐᕕᑯᓐᓄᑦ.

ᒨᓯᓯ ᐊᐸᖅᑲᖅ − ᓄᓇᓕᓐᓂᑦ ᑲᑎᒪᔨ ᓴᓂᑭᓗᐊᕐᒥᐅᓄᑦ

ᒨᓯᓯ ᐊᐸᖅᑲᖅ ᓴᓇᙳᐊᖅᑎ ᐅᒃᑯᓯᔅᓴᔭᓂᑦ ᐊᒻᒪᓗ ᒪᓕᒐᓕᐅᖅᑎᐅᓚᐅᕐᓯᒪᓪᓗᓂ ᓄᓇᑦᓯᐊᕐᒥ ᓴᓂᑭᓗᐊᕐᒥᐅᓄᑦ 1979ᒥ 

1987ᒧᑦ. ᑲᑎᒪᔨᐅᖃᑕᐅᔪᔪᖅ ᑲᑎᒪᔨᖏᓐᓄᑦ ᕿᑭᖅᑖᓗᒃ ᑯᐊᐳᕇᓴᒃᑯᑦ 16ᓂᑦ ᐊᕐᕌᒍᓂᑦ.

ᑲᒪᒋᔭᖃᕐᓯᒪᓕᕋᑦᑕ ᐊᒥᓱᕐᔪᐊᕌᓗᓐᓂᑦ ᐱᒻᒪᕆᐅᔪᓂᑦ 

ᐃᖅᑲᓇᐃᔮᕆᒋᐊᖃᕐᓯᒪᔪᓂᑦ ᑕᓪᓗᕈᑎᐅᑉ ᐃᒪᖓᓂ ᑲᓇᑕᒥ 

ᓴᐳᔾᔨᕕᔅᓴᖅ ᐱᙳᖅᑎᑕᐅᓛᖁᓪᓗᒍ. 2018 ᓄᙳᖏᓐᓂ, 

ᕿᑭᖅᑕᓂᒃᑯᑦ ᓄᓇᓕᓐᓄᑦ ᓇᕈᓇᑲᑕᔪᒻᒪᑕ ᑕᓪᓕᒪᓄᑦ 

Hᐊᒪᓚᐅᔪᓄᑦ ᐊᑑᑎᕕᐅᔪᓄᑦ ᑕᓪᓗᕈᑎᐅᑉ ᐃᒪᖓᓄᑦ ᐃᓄᐃᑦ 

ᐊᑦᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓄᑦ 

ᖃᐅᔨᑎᒋᐊᖅᑐᖅᑐᒋᑦ ᑐᑭᓯᑎᑦᑎᒋᐊᕈᑎᔅᓴᐅᓕᖅᑐᓂᑦ 

ᐋᔩᕋᕈᑎᖏᓐᓂᒃ ᐊᒻᒪᓗ ᓯᕗᓪᓕᕐᐹᒥ 

ᐊᖏᖃᑎᒌᒍᑎᕐᖓᐅᑎᖓᓐᓄᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ.

  

ᓵᓐᑐᕋ ᐃᓅᑎᖅ, ᕿᑭᖅᑕᓂᒃᑯᑦ ᐋᔩᕋᖅᑎᓪᓗᐊᑕᖓᑦ, 

ᓯᕗᓕᕐᓯᖃᑦᑕᔪᔪᖅ ᑲᑎᒪᖃᑎᖃᕐᓂᖏᓐᓂᒃ Hᐊᒪᓚᒃᑯᑦ 

ᑲᑎᒪᔨᖏᓐᓂᑦ, ᑲᑎᒪᔨᖏᓐᓂᑦ ᐊᖑᓇᓱᑦᑐᓕᕆᔨᒃᑯᑦ ᐊᒻᒪᓗ 

ᓄᓇᓕᓐᓂᑦ ᓄᓇᓕᕆᓂᕐᒧᑦ ᑲᑎᒪᔨᕋᓛᕐᓂᑦ. ᑐᙵᓱᑦᑎᑎᓪᓗᑎᒃ 

ᒪᑐᐃᖓᑎᑦᑎᖃᑦᑕᔪᒻᒥᔪᑦ ᐅᓐᓄᒃᑯᑦ ᓄᓇᓖᑦ ᐊᓯᖏᓪᓗ 

ᓄᓇᖅᑲᑎᒋᔭᐅᔪᑦ ᑲᑎᖃᑦᑕᔪᔪᑦ ᐃᓱᒪᒋᔭᖏᓐᓂᒃ ᑭᐅᔾᔪᑎᖏᓐᓂᓪᓗ 

ᐅᖃᐅᓯᖃᖃᑦᑕᔪᔪᑦ. 

ᓄᓇᓕᓐᓄᑦ ᓇᕈᓇᑦᑎᓪᓗᒋᑦ ᖁᑦᑎᑦᑐᒥᐅᓄᑦ ᐅᑭᐅᒃᑯᑦ 

ᖃᓄᐃᑦᑐᖃᑲᐃᓐᓇᖃᑦᑕᕐᒥᓗᓂ ᑭᓯᐊᓂᐅᓲᖑᒻᒥᒻᒪᑦ. ᖃᐅᓱᐃᑦᑐᕐᒥ, 

ᕿᑭᖅᑕᓂᒃᑯᑦ ᐃᖅᑲᓇᐃᔭᖅᑎᖏᑦ ᑲᑎᒪᑎᑦᑎᖃᑦᑕᕆᐊᖃᔪᒻᒪᑕ 

ᐊᑲᐅᙱᓕᐅᕈᑎᖃᕋᓗᐊᖅᑎᓪᓗᒋᑦ ᐅᖅᑰᓴᕈᓐᓇᐃᓪᓕᓯᒪᑎᓪᓗᒋᑦ 

ᖃᒥᙵᑎᓪᓗᒋᓪᓗ. ᐅᖅᑰᓴᕈᓐᓇᐃᓕᒻᒪᑦ ᓄᓇᓖᑦ ᐱᙳᐊᕐᕕᖓᓐᓂ, 

ᐊᐅᓪᓛᔪᔪᒍᑦ ᑐᔪᕐᒥᕕᐅᑉ ᑲᑎᒪᕕᐊᓄᑦ. ᐊᑯᓂᐅᙱᑦᑐᖅ 

ᑕᐃᑲᓃᓕᖅᑎᓪᓗᑕ ᖃᒥᔪᒻᒥᒻᒪᑕ ᐊᐅᓚᐅᑎᖏᑦ. ᑲᑎᒪᓂᖓᑦ 

ᑲᔪᓯᔪᔪᖅ ᓱᓕ ᖁᔭᒋᕙᕗᑦ ᐊᖏᕐᓯᒪᓂᕆᔪᔭᖏᑦ ᓄᓇᓖᑦ 

ᐊᒻᒪᓗ ᖃᐅᒻᒪᖅᑕᔫᖃᖅᑎᑕᐅᔪᒐᑦᑕ −ᖁᔭᒋᑦᑎᐊᖅᑲᕗᑦ 

ᑐᓂᓯᒪᑦᑎᐊᕐᓂᕆᔪᔭᖏᑦ ᖃᓄᖅᑑᕐᓂᕆᔪᔭᖏᓪᓗ!

 www.qia.ca

ᐊᔾᔨᐅᓐᖏᑦᑐᒥᒃ 
ᓂᕆᕕᐊᔾᔪᐊᖅᑎᑦᑎᓂᖅ: 
ᐃᒃᐱᐊᕐᔪᒃ

ᖁᕕᐊᓲᑎᖃᕈᓐᓇᖅᓯᓚᐅᖅᑐᒍᑦ ᐃᒃᐱᐊᕐᔪᖕᒥ ᐆᑦᑐᕋᖅᑕᐅᔪᒥᒃ ᐱᓕᕆᐊᕐᒥ ᑕᓪᓗᕈᑎᐅᑉ ᐃᒪᖓᓂ ᓄᓇᓕᖕᓄᑦ ᐳᓚᕋᖅᑎᓪᓗᑕ ᓄᕖᕝᕙ 

20, 2018. ᑖᒃᑯᐊ ᐅᐊᑦᑎᔩᑦ ᓇᑦᑎᖃᖅᑎᑦᑎᓚᐅᖅᑐᑦ ᐃᖃᓗᒃᐱᖕᓂᓗ ᐊᒻᒪᓗ ᐊᓯᖏᓐᓂᒃ ᓂᕿᖃᓚᐅᕐᒥᔪᖅ.  ᓂᕆᔪᐊᓘᓚᐅᖅᑐᒍᑦ, 

ᐃᓪᓚᖃᑦᑕᖅᖢᑕ ᐊᒻᒪᓗ ᓄᓪᓗᒐᒃᓴᓂ ᐱᑕᖃᕈᓘᔭᖅᑐᓂᒃ ᐃᓚᒋᓪᓗᒍ ᖃᕆᓴᐅᔭᕋᓛᕐᒥᒃ.

ᓂᕆᕕᔾᔪᐊᖅᑎᑦᑎᓂᖅ ᐱᕕᖃᖅᑎᑦᑎᓚᐅᕐᒥᔪ  ᕿᑭᖅᑕᓃᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᑐᓴᖅᑎᑦᑎᓂᕐᒥᒃ ᐱᓕᕆᐊᖑᔪᓂᒃ ᑕᓪᓗᕈᑎᐅᑉ 

ᐃᒪᖓᓄᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓂᒃ ᐃᑲᔫᓯᐊᒃᓴᖏᓐᓄᑦ ᐊᖏᕈᑎᐅᑉ ᒥᒃᓴᓄᑦ ᐋᔩᕋᕈᑎᒋᔭᐅᔪᓂᒃ.  ᑕᕐᕆᔭᒐᒃᓴᖃᓚᐅᖅᑐᖅ 

ᐱᔾᔪᑎᖃᖅᑐᓂᒃ ᑕᓪᓕᒪᐅᔪᓂᒃ ᐃᓄᐃᑦ ᐅᐊᑦᑎᔨᐅᔪᓄᑦ, ᖁᕕᐊᒋᔭᐅᒻᒪᕆᓚᐅᖅᖢᓂ.  

ᑕᓪᓗᕈᑎᐅᑉ ᐃᒪᖓᓂᒃ ᐅᐊᑦᑎᔩᑦ ᐱᓕᕆᐊᖓᑦ ᓴᖅᑭᑕᐅᓚᐅᖅᑐᖅ ᕿᑭᖅᑕᓃᒃᑯᓐᓄᑦ ᔪᓚᐃ 2018, ᑮᓇᐅᔭᖃᖅᑎᑕᐅᓪᓗᑎᒃ ᑲᓇᑕᒥ 

ᒥᕐᖑᐃᖅᓯᕝᕕᓕᕆᔨᒃᑯᓐᓂᑦ.  ᓯᕗᓂᐊᒍᑦ ᐃᑲᔫᓯᐊᖅᑖᕈᑕᐅᓯᒪᔪᑦ ᐊᖏᕈᑎᓂᑦ ᑕᓪᓗᕈᑎᐅᑉ ᐃᒪᖓᓂ ᐃᒪᕐᒥᐅᑕᐃᑦ ᓴᐳᔾᔨᕕᖓᓄᑦ 

ᐃᖅᑲᓇᐃᔭᖅᑎᑖᖅᓯᒪᓕᕐᓂᖏᑦ ᑕᓪᓕᒪᓂᒃ ᐃᓄᖕᓂᑦ ᐅᐊᑦᑎᔨᐅᔪᓂᒃ ᓇᐅᑦᓯᖅᑐᖃᑦᑕᕐᓂᐊᖅᑐᓂᒃ ᐃᒪᓂᒃ ᐃᒃᐱᐊᕐᔫᑉ ᖃᓂᒋᔭᖓᓂ.

ᑕᓪᓗᕈᑎᐅᑉ ᐃᒪᖓ: ᐱᒻᒪᕆᐊᓗᒻᒧᑦ 
ᓇᓗᓇᐃᒃᑯᑕᐅᓂᐊᓕᕐᒥᔪᒧᑦ ᑎᑭᐅᑎᓚᐅᖅᑐᑦ 
ᑲᓇᑕᒥ ᐃᒫᓂ ᓴᐳᔾᔨᕕᓕᕆᓂᕐᒧᑦ

IIBA for Tallurutiup Imanga NMCA   – QIA and the Government of Canada have reached an Agreement in 
Principle on the following aspects, which recognize the value of Inuit knowledge and set out the leadership 
role that Inuit will take in the management of the NMCA, and provide the framework for management of 
Tallurutiup Imanga: 

 •  The preamble and principles of the IIBA; 
 •  A new collaborative governance model; and 
 •  A community advisory body.

High Arctic Basin/Tuvaijuittuq – In collaboration with QIA, the Governments of Nunavut and Canada will 
begin discussions on a feasibility study to assess options to pursue the creation of marine conservation 
areas in the area known as the “High Arctic Basin” or Tuvaijuittuq (which means “the ice never melts” in 
Inuktitut). QIA has agreed in principle to support such an initiative in partnership with the Governments of 
Canada and Nunavut. The size, geographic boundaries, and designation of this marine protected area will be 
informed through community consultations, science and a feasibility study.

The Qikiqtani Inuit Association (QIA) and the Government of Canada (represented by Parks Canada, Fisheries and Oceans Canada, and Transport 
Canada) have been actively negotiating an Inuit Impact and Benefit Agreement (IIBA) for Tallurutiup Imanga National Marine Conservation Area 
(NMCA) since early 2018. The parties have recently reached an Agreement in Principle and wish to share the following highlights of their work. 

The vision brought forth by QIA into the IIBA negotiations was one of Inuit Stewardship for the Qikiqtani Region and the advancement of the 
conservation economy. Specifically, QIA is seeking dedicated investments in Inuit cultural practices such as traditional harvesting, Inuit employment, 
and infrastructure development. Moving forward, QIA will propose tangible benefits for Inuit that support economic development consistent with the 
objectives of an NMCA. QIA is seeking:

The final terms of the IIBA, including all of the QIA proposals outlined above, are still subject to negotiation between the Government of Canada and 
QIA, and the Government of Nunavut as required.

Marine infrastructure investments in four of the five communities. The Government of Canada and 
QIA have commenced feasibility studies to advance this work.

Multi-use infrastructure that would sustain safe access to the land and sea in the context of rapid 
environmental changes and supporting operations of the Uattijiit Inuit Steward and Harvester 
programs. This would include mobile country food processing units to support food processing and 
economic activities related to harvesting.

The establishment of a Regional Training Centre to train Inuit within the Qikiqtani Region for 
employment across various sectors.

1

Proposed Stewardship Programs  – Uattijiit Inuit Steward and Harvester positions within each of the five 
communities in and around Tallurutiup Imanga would realize tangible, direct socio-economic benefits, including 
food security and addressing research while engaging youth and building Inuit capacity and autonomy

Proposed Infrastructure Support

1

2

2

a

b

c

TALLURUTIUP IMANGA INUIT IMPACT AND BENEFIT AGREEMENT 
AGREEMENT IN PRINCIPLE HIGHLIGHTS

ᐅᑐᐱᕆ 30, 2018ᖑᑎᓪᓗᒍ, ᕿᑭᖅᑕᓂᒃᑯᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᐊᖏᖃᑎᒌᒍᑎᕐᖓᐅᒻᒥᑦ ᐊᖏᖃᑎᒌᒍᑎᖃᔪᒻᒪᑕ ᐱᔾᔪᑎᒋᓪᓗᒋᑦ ᑕᓪᓗᕈᑎᐅᑉ ᐃᒪᖓᓄᑦ ᐃᓄᐃᑦ ᐊᖅᑐᖅᑕᐅᓂᖏᓐᓄᑦ 

ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑏᑦ (ᐊᖏᕈᑏᑦ). ᐊᖏᕈᑏᑦ ᓇᓗᓇᐃᔭᐃᓯᒪᒻᒪᑕ ᐱᔾᔪᑎᓪᓗᐊᑕᖏᓐᓂᒃ ᓯᕗᓂᔅᓴᑎᓐᓂ ᐊᖏᕈᑎᐅᓂᐊᖅᑐᓂᑦ ᑕᓪᓗᕈᑎᐅᑉ ᐃᒪᖓᓂ ᑲᓇᑕᒥ ᐃᒫᓂ ᓴᐳᔾᔨᕕᐅᓛᖅᑐᒧᑦ.

ᐊᖏᕈᑏᑦ ᑎᑎᕋᖃᓯᐅᔾᔨᓯᒪᒻᒪᑕ ᓄᑖᒥᒃ ᐃᑲᔪᖅᑎᒌᒍᑎᒋᓂᐊᖅᑕᖓᓐᓂᒃ ᑲᓇᑕᐅᑉ ᒐᕙᒪᒃᑯᖏᑕ−ᐃᓄᐃᓪᓗ ᐊᐅᓚᑦᑎᓂᕐᒧᑦ ᐊᑐᕐᓂᐊᖅᑕᖓᓐᓂᒃ ᐊᒻᒪᓗ ᐃᓄᐃᑦ ᐅᖃᐅᔾᔨᒋᐊᖅᑎᐅᓗᑎᒃ ᑎᒥᐅᓂᐊᕐᓂᖏᓐᓂᒃ 

ᑕᓪᓗᕈᑎᐅᑉ ᐃᒪᖓᓂ ᑲᓇᑕᒥ ᐃᒫᓂ ᓴᐳᔾᔨᕕᒻᒧᑦ. ᐊᒻᒪᓗᑦᑕᐅᖅ, ᐊᖏᖃᑎᒌᓯᒪᔪᑦ ᐊᖏᕐᓯᒪᒻᒥᔪᑦ ᐃᓱᒪᒋᔭᖃᕆᐊᕐᓂᐊᕐᓂᕋᕐᓂᕐᒥᒃ ᐊᑐᖅᑕᐅᖔᕈᓐᓇᕋᔭᖅᑐᓂᑦ ᓇᓖᕌᕋᔅᓴᓂᑦ ᓴᐳᔾᔨᓂᕐᒧᑦ ᐊᓯᒃᑲᓐᓂᖏᓐᓂᒃ 

ᐃᒫᓃᑦᑐᓂᑦ ᐅᐊᓐᓇᖓᓂ ᐊᐅᓱᐃᑦᑑᑉ ᖁᑦᑎᑦᑐᒥ ᐃᒫᓂ ᐅᕝᕙᓘᓐᓃᑦ ᑐᕙᐃᔪᐃᑦᑐᕐᒥ (ᑖᓐᓇ ᑐᑭᓕᒃ ᐃᒫᒃ “ᑐᕙᖓ ᐊᐅᔪᐃᑦᑐᖅ” ᐃᓄᒃᑎᑐᑦ).  

ᐊᑎᓕᐅᖅᑕᐅᑎᓪᓗᒋᑦ ᐊᖏᖃᑎᒌᒍᑎᕐᖓᐅᑏᑦ, ᐸᐅᓗᓯ ᐊᕿᐊᕈᖅ, ᐊᖏᔪᖅᑳᖓᑦ ᕿᑭᖅᑕᓂᒃᑯᑦ, ᑳᑐᕆᓐ ᒪᑭᐊᓇ, ᒥᓂᔅᑕ ᐊᕙᑎᓕᕆᓂᕐᒧᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᒻᒪᓗ ᒥᓂᔅᑕ 

ᑲᒪᒋᔭᓕᒃ ᒥᕐᖑᐃᓯᕐᕕᓕᕆᔨᒃᑯᓐᓄᑦ ᑲᓇᑕᒥ, ᐊᒻᒪᓗ ᔮᓂᓴ ᐅᐃᓪᑭᓐᓴᓐ, ᒥᓂᔅᑕ ᐃᖃᓗᓕᕆᓂᕐᒧᑦ, ᑕᕆᐅᓕᕆᓂᕐᒧᑦ ᐊᒻᒪᓗ ᑲᓇᑕᒥ ᓯᑯᓯᐅᑎᒃᑯᑦ ᐅᐊᑦᑎᔨᓄᑦ, ᓇᓗᓇᐃᕐᓯᒋᐊᒃᑲᓐᓂᔪᔪᑦ ᐊᖏᕐᓯᒪᓂᕋᖅᑐᑎᒃ 

ᐱᔭᕇᖅᑕᐅᓂᐊᕐᖓᑕ ᐊᖏᕈᑏᑦ ᑖᒃᑯᐊ ᖃᐅᔨᒪᑦᑎᐊᕈᑕᐅᓂᐊᖅᑐᑦ ᓴᐳᑎᔭᐅᓂᖓᓂᒃ ᑕᓪᓗᕈᑎᐅᑉ ᐃᒪᖓᑕ. ᑖᓐᓇ ᓄᓇᕐᔪᐊᓕᒫᒥ ᐱᒻᒪᕆᐊᓘᓪᓗᓂ ᐊᕙᑖᓂᒃ ᐃᓕᖅᑯᓯᖓᓄᓪᓗ ᐊᑐᖅᑐᒥᒃ ᑐᕌᖓᓂᐊᕐᖓᑦ 

ᐱᕚᓪᓕᕈᑎᖃᕈᓐᓇᖁᓪᓗᒋᑦ ᐅᓪᓗᒥ ᓯᕗᓂᔅᓴᑎᓐᓂᓪᓗ ᑭᖑᕚᕆᓂᐊᖅᑕᖏᓐᓄᑦ ᐃᓄᐃᑦ ᐊᒻᒪᓗ ᑲᓇᑕᒥᐅᓕᒫᑦ.

ᑐᕌᒐᓖᑦ ᐱᔭᕇᕐᓯᒍᒪᓪᓗᑎᒃ ᐊᖏᕈᑎᓂᑦ ᐋᔩᕋᕈᑎᖃᕐᓂᖏᓐᓂᒃ ᐄᐳᓗ 2019 ᖃᓂᒋᔮᓂ. ᐱᔭᕇᖅᑕᐅᑉᐸᑕ ᐊᒻᒪᓗ ᐊᐅᓚᑦᑎᓂᕐᒧᑦ ᐸᕐᓇᐅᑎᐅᑲᐃᓐᓇᓂᐊᖅᑐᑦ ᐱᔭᕇᕐᓯᒪᓕᖅᑲᑕ, ᑕᓪᓗᕈᑎᐅᑉ ᐃᒪᖓ ᑲᓇᑕᒥ 

ᓴᐳᔾᔨᕕᔅᓴᖅ ᐊᖏᓂᕐᐹᖑᓗᓂ ᓴᐳᔾᔨᕕᐅᓕᕐᓂᐊᕐᖓᑦ ᑲᓇᑕᒥ ᑕᒫᓂ ᐊᖏᓂᖃᖅᑐᓂ 109,000 ᑭᑉᐹᕆᑦᑐᓂᑦ ᑭᓛᒥᑕᓂᑦ.

ᑕᓪᓗᕈᑎᐅᑉ ᐃᒪᖓᓂ ᑲᓇᑕᒥ ᓴᐳᔾᔨᕕᒃ ᐱᙳᖅᑎᑕᐅᓂᖓ ᐃᑲᔫᑎᓪᓗᐊᑕᐅᓂᐊᕐᖓᑦ ᓴᐳᔾᔨᓂᕐᒧᑦ ᑲᓇᑕᒥ ᓄᓇᖓᑕ ᐊᕙᑖᓂᒃ ᐆᒪᔪᓂᓪᓗ ᑕᒪᑐᒥᖓ ᑐᙵᕕᖃᕐᐸᑦᑐᓂᑦ, ᖃᐅᔨᒪᒋᐊᕐᓯᓈᕐᓗᑎᒃ ᐃᓄᐃᑦ 

ᐱᔪᓐᓇᐅᑎᖏᑦ ᓂᑲᒋᔭᐅᑦᑎᐊᕋᓗᐊᕐᒪᖔᑕ ᐊᒻᒪᓗ ᐱᖅᑯᓯᖅᑎᒍᑦ ᐱᓕᕆᓂᕆᕙᑦᑕᖏᑦ ᑲᔪᓯᑎᑕᐅᕙᓪᓕᐊᒐᓗᐊᕐᒪᖔᑕ ᐱᔾᔪᑎᒋᓪᓗᒋᑦ ᓯᕗᓂᔅᓴᑎᓐᓂ ᑭᖑᕚᖑᓂᐊᖅᑐᑦ. 

ᕿᑭᖅᑕᓂᒃᑯᑦ ᓱᓕ ᐱᕙᓪᓕᐊᑎᑦᑎᔪᑦ 
ᐃᓕᓐᓂᐊᕈᓯᐊᖅᑖᑎᑦᑎᒍᑎᒋᕙᑦᑕᖏᓐᓂᒃ 
ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᐅᕙᑦᑐᓄᑦ

ᑐᖏᓕᕆᓕᕐᖓᒍ ᐊᕐᕌᒍᒥ ᕿᑭᖅᑕᓂᒃᑯᑦ ᐱᓇᓱᐊᕋᔅᓴᖃᖅᑎᑦᑎᓪᓗᒋᑦ $200,000ᓂᑦ ᓄᑖᓂᑦ ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᓂᑦ. ᕿᑭᖅᑕᓂᒃᑯᑦ 

ᐃᓕᓐᓂᐊᕈᓯᐊᔅᓴᖁᑎᖏᑦ, $2,500/ᐊᕐᕌᒍᑕᒫᑦ ᐱᔭᔅᓴᐅᕙᑦᑐᑎᒃ, ᑐᓂᔭᐅᕙᑦᑐᑦ ᓯᕗᓪᓕᕐᐹᑐᐃᓐᓇᐃᑦ−ᐱᓇᓱᐊᖅᑐᑦ−ᑐᓂᔭᐅᕙᑦᑐᑎᒃ 

ᐃᓕᓐᓂᐊᖅᑎᓄᑦ ᕿᑭᖅᑕᓂᒥᐅᓄᑦ ᐊᑎᓕᐅᕐᓯᒪᔪᓄᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᐅᓂᐊᖅᑐᑎᒃ. ᐅᖓᑖᓃᑦᑐᑦ 100 ᐃᓕᓐᓂᐊᖅᑏᑦ 

ᐱᓇᓱᐊᕐᓯᒪᔪᑦ ᕿᑭᖅᑕᓂᒃᑯᓐᓂ ᐃᓕᓐᓂᐊᕈᓯᐊᔅᓴᖅᑖᖅᑲᐅᖑᔪᔪᓂᑦ 2018-19 ᐃᓕᓐᓂᐊᕐᓇᒥ ᐊᕐᕌᒍᒥ.

ᐃᓚᖏᑦ ᑕᕝᕙ ᐃᒫᒃ ᐅᖃᕐᓯᒪᔪᑦ:

“ᐃᓚᒋᔭᐅᒐᒪ ᕿᑭᖅᑕᓂᒃᑯᓐᓂ ᐃᓕᓐᓂᐊᓂᕐᒧᑦ 
ᐃᑲᔫᓯᐊᖅᑖᖃᑕᐅᓯᒪᓪᓗᖓ. ᖁᔭᓐᓇᒦᒃ ᕿᑭᖅᑕᓂᒃᑯᑦ, 
ᖁᔭᒋᕙᕗᑦ!”

- ᓴᒫᓐᑕ ᔪᕉ, ᐸᓐᓂᖅᑑᖅ, ᓄᓇᕗᒥ ᐃᓕᓴᐃᔨᔅᓴᐅᓂᕐᒧᑦ ᐃᓕᓐᓂᐊᓂᕐᒥ ᐃᓕᓐᓂᐊᖅᑐᖅ

“ᖁᔭᓐᓇᒦᕈᒪᔭᒃᑲ ᕿᑭᖅᑕᓂᒃᑯᑦ ᐃᓕᓐᓂᐊᓂᕐᒧᑦ 
ᐃᑲᔫᓯᐊᖅᑖᖅᑎᑕᐅᔪᓐᓇᕋᒪ, ᐃᑲᔫᑎᖃᓪᓚᕆᒻᒪᑕ 
...ᖁᔭᒋᓪᓚᕆᑦᑕᒃᑲ ᖁᔭᓐᓇᒦᕈᒪᑐᐃᓐᓇᖅᑐᖓ!”

- ᒪᐃᕕᐅᓪ ᐃᓄᐊᕋᖅ, ᑲᖏᖅᑐᒑᐱᒃ, ᖃᐅᔨᓴᖅᑐᓕᕆᓂᕐᒧᑦ ᐅᑭᐅᖅᑕᖅᑐᒥ ᐋᓐᓂᐊᓯᐅᖅᑎᐅᓂᕐᒧᑦ

“ᑖᒃᑯᐊ ᐃᑲᔫᑎᖃᕐᓂᐊᖅᑐᑦ ᐃᓕᓐᓂᐊᕈᑎᓐᓄᑦ 
ᐃᖅᑲᓇᐃᔮᕐᓄᓪᓗ, ᑕᐃᒫᒃ ᖁᕕᐊᓱᓪᓚᕆᑦᑐᖓ, 
ᖁᔭᓐᓇᒦᒃ!”

-ᔨᐅᕈᑦ ᐊᓇᕈᐊᖅ, ᐃᖃᓗᐃᑦ, ᓄᓇᓕᓐᓂᑦ ᐋᓐᓂᐊᖅᑕᐃᓕᓂᕐᒥᒃ ᐊᑐᖅᑎᑦᑎᒋᐊᒃᑲᓂᕐᓂᕐᒧᑦ ᐃᓕᓐᓂᐊᖅᑐᖅ

ᐱᓇᓱᐊᕈᒪᒍᕕᑦ 
ᕿᑭᖅᑕᓂᒃᑯᓐᓂ 
ᐃᓕᓐᓂᐊᕈᓯᐊᔅᓴᓂᑦ, ᐅᑯᐊ 
ᐊᑐᕆᐊᓖᑦ:

• ᐊᑎᓕᐅᕐᓯᒪᓗᑎᑦ ᓄᓇᕗᑦ 

ᐊᖏᖃᑎᒌᒍᑎᖏᓐᓄᑦ

• ᓄᓇᖃᕐᓗᑎᑦ ᕿᑭᖅᑕᓂ ᓄᓇᓕᓐᓂᑦ

• ᐊᑎᓕᐅᕐᓯᒪᓗᑎᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᕐᕕᒻᒥ

“ᐱᕈᕐᐸᓪᓕᐊᑎᑦᑎᓂᖅ 
ᐃᓕᓐᓂᐊᕐᓂᕐᒥᒃ 
ᐱᕈᕐᐸᓪᓕᐊᑎᑦᑎᓂᐅᒻᒪᑦ 
ᓯᕗᓂᔅᓴᑎᓐᓄᑦ,” ᐅᖃᖅᑐᖅ 
ᕿᑭᖅᑕᓂᒃᑯᑦ ᐊᖏᔪᖅᑳᖓᑦ 
ᐸᐅᓗᓯ ᐊᕿᐊᕈᖅ, “ᑕᒪᒃᑯᐊ 
ᓯᓚᑦᑐᓴᕐᕕᒻᒥ ᐃᓕᓐᓂᐊᓂᕐᒧᑦ 
ᐃᓕᓐᓂᐊᕈᓯᐊᔅᓴᑦ 
ᐃᓄᓐᓄᑦ ᐃᑲᔫᑎᖄᕐᔪᐸᑦᑐᑦ 
ᐊᐅᓪᓗᔾᔨᓂᕐᓴᐅᒍᓐᓇᓂᐊᕐᖓᑕ 
ᐃᓕᓐᓂᐊᕈᑎᖏᓐᓂᒃ, 
ᐱᓇᓱᐊᕈᑎᖃᕐᓂᕐᓴᐅᓂᐊᕐᖓᑕ 
ᑐᕌᒐᖏᓐᓂᒃ ᐊᒻᒪᓗ 
ᑎᑭᐅᑎᓗᑎᒃ 
ᐊᑐᕈᒪᓯᒪᔭᖏᓐᓄᑦ.”

ᐃᓄᒃᑎᑐᑦ ᕿᑐᕐᖓᕇᓄᑦ 
ᐅᖃᓕᒫᖃᑦᑕᕈᑎᔅᓴᐃᑦ 
ᐱᓇᓱᐊᕈᑕᐅᔪᑦ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᒋᐊᖅᑎᑦᑎᔪᔪᑦ ᐱᓇᓱᐊᕈᑎᑖᖅᑲᐅᖓᓐᓂᒃ ᐃᓄᒃᑎᑐᑦ ᕿᑐᕐᖓᕇᓄᑦ ᐅᖃᓕᒫᕋᑦᑕᕈᑎᔅᓴᓂᑦ 

ᐃᓚᒋᔭᐅᓪᓗᓂ ᐃᐱᑎᑭ ᐱᓕᕆᐊᖓᓐᓄᑦ ᔮᓐᓄᐊᓕ ᐱᒋᐊᓕᕋᑖᖅᑎᓪᓗᒋᑦ, 2019. 

ᐃᓚᒌᓄᑦ ᐅᖃᓕᒫᖃᑦᑕᕈᑎᔅᓴᐃᑦ ᐱᓇᓱᐊᕈᑕᐅᔪᑦ ᑐᕌᖓᔪᑦ ᑲᔪᖏᕐᓴᐃᒋᐊᒃᑲᓐᓂᕈᑎᐅᓪᓗᑎᒃ ᐃᓄᒃᑎᑑᕐᓂᕐᓴᐅᖃᑦᑕᖁᓪᓗᒋᑦ 

ᐊᖏᕐᕋᖏᓐᓂ, ᑕᐃᒫᒃ ᑕᒪᒃᑭᕐᓗᑎᒃ ᓱᕈᓰᑦ ᕿᑐᕐᖓᓖᓪᓗ/ᐸᐸᑦᑎᔩᓪᓗ ᖁᕕᐊᓱᐊᖃᑎᒌᖃᑦᑕᓂᐊᕐᖓᑕ ᐃᓕᓐᓂᐊᓯᓐᓈᕐᓗᑎᒃ ᓄᑖᓂᑦ 

ᐃᓄᒃᑎᑑᖓᔪᓂᑦ ᐅᖃᐅᓯᕐᓂᑦ ᐅᖃᖅᑕᐅᔾᔪᓯᖏᓐᓂᓪᓗ. ᕿᑭᖅᑕᓂᒃᑯᑦ ᐱᓕᕆᐊᔅᓴᖃᖅᑎᑦᑎᔪᔪᑦ ᐃᑲᔪᖅᑎᖃᖅᑐᑎᒃ ᓄᓇᕗᑦ ᒐᕙᒪᒃᑯᖏᓐᓂ 

ᐃᓕᓐᓂᐊᕐᓂᓕᕆᔨᒃᑯᓐᓂᑦ, ᐃᓚᒋᔭᐅᓪᓗᑎᒃ ᐱᓇᓱᐊᕈᑎᔅᓴᓂᑦ ᐋᖅᑭᔅᓱᐃᔩᑦ ᐃᑲᔪᓚᐅᖅᑐᑦ ᐅᖃᓕᒫᒐᓕᐅᖅᑏᑦ Inhabit Media. 

ᑕᒫᓂ ᐊᕐᕌᒍᒥ, ᐊᑐᓂᑦ ᒥᑭᔫᑕᐅᓂᕐᐹᓂᑦ ᐃᓕᓐᓂᐊᖅᑏᑦ ᕿᑭᖅᑕᓂ ᓄᓇᓕᓐᓂᑦ ᑐᓂᓯᔭᐅᔪᔪᑦ ᐃᓚᒌᓄᑦ ᐅᖃᓕᒫᖃᑦᑕᕈᑎᔅᓴᓂᑦ ᓈᒪᔪᓂᑦ, 

ᐃᒪᐃᑦᑐᓂᑦ:

• ᐃᐱᑎᑭ ᓇᒻᒪᒃ

• ᐱᓕᕆᔾᔪᑎᔅᓴᐃᑦ ᐅᖃᓕᒫᒐᕋᓛᑦ

• ᖃᐅᑕᒫᑦ ᐱᓕᕆᔾᔪᑎᔅᓴᐃᑦ ᒪᑭᑦᑕᐅᑎᓃᑦᑐᑦ

• ᐃᓄᒃᑎᑐᑦ ᑎᑎᖅᑲᓖᑦ ᒪᑭᑦᑕᐅᑎᓃᑦᑐᑦ

• ᕿᓪᓕᖅᑐᒦᑦᑐᑦ ᐃᓄᒃᑎᑑᖓᔪᑦ ᓱᕈᓯᕐᓄᑦ ᐃᙱᐅᓰᑦ

• ᐊᖏᕐᕋᒥᐅᑕᐅᕙᑦᑐᓂᑦ ᑎᑎᖅᑲᓖᑦ ᓂᐱᑎᒐᐃᑦ

• ᐃᓄᒃᑎᑑᖓᔪᑦ ᐅᖃᓕᒫᒐᑦ

ᕿᑭᖅᑕᓂᒃᑯᑦ ᐃᐱᑎᑭ ᐱᓕᕆᐊᖓᑦ ᐱᔾᔪᑎᖃᓗᐊᖅᑐᖅ ᐱᓕᕆᐊᔅᓴᓂᑦ ᐃᑲᔫᑎᓕᓐᓂᑦ ᓱᕈᓯᓛᕐᓂᑦ ᐃᓕᓐᓂᐊᕆᐅᕐᓴᑎᑦᑎᖃᑦᑕᓂᕐᒥᒃ 

ᐊᒻᒪᓗ ᐸᐃᕆᕕᓕᕆᓂᕐᒥᒃ ᕿᑭᖅᑕᓂ ᓄᓇᓕᓐᓂᑦ. ᐊᓯᖏᑦ ᐃᐱᑎᑭ ᐱᓕᕆᐊᔅᓴᑦ ᓴᖅᑭᖅᑕᐅᒍᒫᖅᑐᑦ ᑕᒫᓂ ᐊᕐᕌᒍᒥ ᒪᑯᐊ: 

ᐊᐅᓚᑦᑎᓂᕐᒥᒃ ᐃᓕᓐᓂᐊᑎᑦᑎᓂᖅ ᐸᐃᕆᕕᒻᒥ ᑲᑎᒪᔨᓂᑦ, ᐸᐃᕆᕕᒻᒥ ᐊᐅᓚᑦᑎᔨᐅᕙᑦᑐᓂᑦ ᑲᑎᒪᕕᔾᔪᐊᑎᑦᑎᓂᖅ, ᐊᒻᒪᓗ ᐃᓄᑐᖃᐃᑦ 

ᐸᐃᕆᕕᓐᓅᖅᑎᑕᐅᖃᑦᑕᕐᓗᑎᒃ ᐆᑦᑐᕋᐅᑕᐅᓗᓂ ᐱᓕᕆᐊᔅᓴᖅ. ᐃᐱᑎᑭ ᐱᓕᕆᐊᖅ ᑲᔪᓯᒍᓐᓇᖅᑎᑕᐅᓯᒪᔪᖅ ᑮᓇᐅᔭᖃᖅᑎᑕᐅᓪᓗᑎᒃ 

ᒪᑭᒋᐊᖅᑕ ᐃᓄᓐᓂᑦ ᐃᓕᓐᓂᐊᑎᑦᑎᖃᑦᑕᓂᕐᒧᑦ ᑎᒥᖓᓐᓂᑦ.

“ᖁᕕᐊᓱᑦᑐᖓ 
ᑖᓐᓇ ᐱᓕᕆᐊᖅ 
ᐱᔾᔪᑎᒋᓪᓗᒍ ᐅᐱᓐᓇᕋᓂ 
ᑲᔪᓯᑎᑦᑎᕙᓪᓕᐊᒍᑕᐅᒻᒪᑦ 
ᕿᑭᖅᑕᓂᒃᑯᑦ 
ᐊᖏᕐᓯᒪᒍᑎᖓᓐᓂᒃ 
ᓱᕈᓯᓛᕐᓂᑦ 
ᐃᓕᓐᓂᐊᕆᐅᕐᓴᑎᑦᑎᖃᑦᑕᓂᕐᒥᒃ 
ᐊᒻᒪᓗ ᐱᓪᓚᑦᑖᓂᑦ 
ᐱᓕᕆᔾᔪᑎᔅᓴᖃᖅᑎᑦᑎᒍᑕᐅᒻᒪᑦ 
ᐃᓚᒌᓄᑦ ᐃᓄᒃᑎᑑᖃᑦᑕᕐᓂᖅ 
ᐊᑐᖅᑕᐅᑦᑎᐊᖃᑦᑕᓂᐊᕐᖓᑦ 
ᐊᖏᕐᕋᒥ,” ᐅᖃᖅᑐᖅ 
ᕿᑭᖅᑕᓂᒃᑯᑦ ᐊᖏᔪᖅᑳᖓᑦ, 
ᐸᐅᓗᓯ ᐊᕿᐊᕈᖅ.

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ / 
ᐅᖃᓕᒫᒐᓕᐅᖅᑏᑦ Inhabit Media 
ᐅᖃᓕᒫᒐᕐᓂᑦ ᐊᑎᓕᐅᖃᑦᑕᕐᓂᖓᑦ

ᐃᑲᔪᖅᑐᑎᒃ ᐱᒋᐊᖅᑎᑕᐅᕙᓪᓕᐊᓂᖓᓂᒃ ᐱᖓᔪᒋᓕᖅᑕᖓᓐᓂ ᐊᕐᕌᒍᑕᒫᑦ ᐊᑐᖅᑕᐅᕙᑦᑐᒥ ᐃᓄᒃᑎᑐᑦ ᐅᖃᐅᓯᓕᕆᓂᕐᒧᑦ 

ᑕᖅᑭᕆᔭᐅᓂᐊᖅᑐᒥ ᑕᒫᓂ ᕖᕝᕗᐊᓕᒥ, ᐱᓕᕆᖃᑎᖃᔪᒐᑦᑕ ᐱᖃᑎᑦᑎᓐᓂᒃ ᐅᖃᓕᒫᒐᓕᐅᖅᑎᓂᑦ Inhabit Media 

ᐅᖃᓕᒫᒐᓕᐊᖑᓯᒪᔪᓂᑦ ᐊᑎᓕᐅᖃᑦᑕᓂᕐᒥᒃ ᑲᑎᒍᑎᖃᕐᓂᕐᒥᒃ. ᐅᐱᒍᓱᒃᑲᑦᑕ ᑎᑎᕋᕐᓯᒪᔪᓂᑦ ᑖᒃᑯᓂᖓ ᐅᖃᓕᒫᒐᕐᓂᑦ ᐊᒻᒪᓗ 

ᑎᓕᐅᕆᓪᓗᑕ ᐃᓅᓱᑦᑐᓂᑦ ᐃᓄᓐᓂᑦ ᐅᖃᓕᒫᖃᑦᑕᖁᓪᓗᒋᑦ. ᐅᖃᓕᒫᒐᐃᑦ ᐅᐱᒍᓱᓕᕈᑕᐅᕙᒻᒪᑕ ᐃᓄᓐᓄᑦ ᐱᔾᔪᑎᒋᓪᓗᒍ ᐅᓂᒃᑳᖏᑦ 

ᐱᔾᔪᑎᖃᕐᐸᒻᒪᑕ ᐃᓅᓯᑦᑎᓐᓂᒃ, ᓄᓇᓕᑦᑎᓐᓂᒃ ᐊᒻᒪᓗ ᐃᓕᖅᑯᓯᑦᑎᓐᓂᒃ.

    

ᑕᐃᒫᒃ ᐱᐅᓯᖃᕋᔪᖃᑦᑕᕐᖓᑕ, ᐱᖃᑕᐅᔪᑦ ᖁᕕᐊᓱᐊᔪᔪᑦ ᑲᑎᓯᕙᑦᑐᑎᒃ ᑎᑎᕋᕐᓯᒪᔪᓂᑦ ᐊᒻᒪᓗ ᐅᖃᓕᒫᒐᖏᓐᓂᒃ 

ᐊᑎᓕᐅᖅᑕᐅᑎᑦᑎᕙᑦᑐᑎᒃ. ᑕᒫᓂ ᐊᕐᕌᒍᒥ ᐱᔾᔪᑎᖃᓚᐅᖅᑐᑦ ᖃᐅᔨᒪᔭᐅᑦᑎᐊᖅᑐᒥᒃ ᐃᓄᒻᒥᒃ ᐃᙱᖅᑎᒥᒃ/ᐃᙱᐅᓯᐅᖅᑎᒥᒃ ᓲᓴᓐ 

ᐊᒡᓘᒃᑲᕐᒥᑦ ᐊᒻᒪᓗ ᓱᕈᓯᕐᓄᑦ ᑐᕌᖓᓪᓗᓂ ᐅᖃᓕᒫᒐᓕᐊᕆᓯᒪᔭᖓᓂᒃ, ᐅᓇ Hᐅᓇ? ᐅᓇ ᑭᓱ? 

ᔪᒪᐃᓐ ᐊᕐᓇᒃᑕᐅᔪᖅ, ᖃᐅᔨᒪᔭᐅᑦᑎᐊᕐᒥᔪᖅ ᑎᑎᖅᑐᒐᖅᑎ, ᖁᕕᐊᒋᔭᐅᓗᐊᙳᐊᔪᒻᒥᔪᖅ ᑕᑯᔭᐅᖃᑦᑕᕆᐊᔅᓴᖅ ᑕᐃᑲᓂ. ᑕᐃᑲᓃᔪᔪᖅ 

ᓴᖅᑭᔮᖅᑎᑦᑎᒋᐊᒃᑲᓂᖅᑐᓂ ᑎᑎᖅᑐᒐᖃᑦᑕᕐᓯᒪᔭᖏᓐᓂᒃ ᐊᒻᒪᓗ ᑎᑎᖅᑐᒐᖁᑎᖏᓐᓂᓪᓗ ᐅᖃᓕᒫᒐᖓᓅᖓᔪᓂᑦ ᑕᑲᓐᓈᓗᒃ. 

ᐃᓄᓕᒫᓄᑦ ᖁᕕᐊᒋᔭᐅᓗᐊᙳᐊᔪᔪᑦ ᐃᓅᓱᑦᑐᓄᑦ ᑎᑎᕋᖅᑕᐅᓯᒪᔪᑦ ᑎᑎᕋᖃᑕᐅᓯᒪᔪᓄᑦ ᐅᕝᕙᓘᓐᓃᑦ ᐅᖃᓕᒫᒐᓕᐅᕈᑕᐅᓯᒪᔪᓄᑦ. 

ᖁᕕᐊᓇᔪᔪᖅ ᑕᑯᔭᕆᐊᔅᓴᖅ ᑖᒃᑯᓂᖓ ᐅᐱᒍᓱᑦᑎᓪᓗᒋᑦ ᑎᑎᕋᖅᑕᒥᓂᖏᓐᓂᒃ. 

ᕿᑭᖅᑕᓂᒃᑯᑦ ᐅᐱᒍᓱᑦᑐᑦ ᐃᑲᔪᕆᐊᔅᓴᖅ ᐆᒪᐃᓐᓇᑎᑦᑎᖃᑕᐅᓂᕐᒥᒃ ᐱᔪᓐᓇᕐᓯᑎᑦᑎᒋᐊᒃᑲᓂᕐᓂᒥᓪᓗ ᐃᓄᒃᑎᑑᖃᑦᑕᓂᕐᒥᒃ ᐊᒻᒪᓗ 

ᐃᓕᓐᓂᐊᖃᑦᑕᓂᕐᒥᒃ ᓄᓇᓕᖁᑎᑦᑎᓐᓂ.

“ᐃᓄᒃᑎᑐᑦ 
ᐆᒪᐃᓐᓇᑎᑦᑎᒍᑕᐅᓂᐊᕐᖓᑦ 
ᐃᓕᖅᑯᓯᑦᑎᓐᓂᒃ 
ᐃᓕᓴᕐᓇᕈᑎᑦᑎᓂᓪᓗ 
ᐃᓅᓪᓗᑕ,” ᐅᖃᖅᑐᖅ 
ᕿᑭᖅᑕᓂᒃᑯᑦ 
ᐊᖏᔪᖅᑳᖓᑦ ᐸᐅᓗᓯ 
ᐊᕿᐊᕈᖅ. “ᕿᑭᖅᑕᓂᒃᑯᑦ 
ᖁᕕᐊᓲᑎᖃᕈᒪᒻᒪᑕ 
ᐅᖃᐅᓯᑦᑎᓐᓂᒃ ᐊᒻᒪᓗ 
ᑎᓕᐅᕆᔪᒪᓪᓗᑎᒃ 
ᐃᓅᓱᑦᑐᖁᑎᑦᑎᓐᓂᒃ 
ᐆᒪᐃᓐᓇᑎᑦᑎᖁᓪᓗᒋᑦ 
ᑕᒪᑐᒥᖓ.”

ᐅᐱᒍᓱᓐᓂᖅ ᕿᑭᖅᑕᓂ−ᑲᑐᔾᔨᖃᑎᒌᒍᑕᐅᔪᒥ 
ᐱᔭᕇᖅᑐᓂᑦ
ᐅᐱᒍᓱᓪᓚᕆᒃᑲᑦᑕ ᒫᓐᓇ ᐃᓕᓐᓂᐊᕋᑖᓚᐅᖅᑐᓂᑦ ᐅᖁᒪᐃᑦᑐᓕᕆᔾᔪᑎᓂᑦ ᓄᓇᒃᑰᕈᑎᓂᑦ ᐊᖁᑎᐅᓂᕐᒧᑦ ᐱᔭᕇᓚᐅᖅᑐᓂᑦ 

ᐃᓕᓐᓂᐊᖅᑕᖓᓐᓂ ᐊᖁᑎᐅᓂᕐᒧᑦ ᓴᓇᔪᓕᕆᓂᕐᒧᑦ ᐃᓕᓐᓂᐊᑎᑦᑎᕕᒻᒥ ᒧᐊᕆᔅᕗᒡ, ᐋᓐᑎᐅᕆᐅᒥ, ᑎᓯᐱᕆ 7, 2018ᖑᑎᓪᓗᒍ.

  

ᑖᓐᓇ ᐃᓕᓐᓂᐊᕈᑕᐅᕙᑦᑐᖅ ᑕᕝᕘᓇ ᕿᑭᖅᑕᓂ ᐱᓕᒻᒪᔅᓴᐃᓂᕐᒧᑦ ᐃᓕᓐᓂᐊᑎᑦᑎᓂᕐᒧᓪᓗ ᐃᖅᑲᓇᐃᔮᔅᓴᓄᑦ ᑲᑐᔾᔨᖃᑎᒌᒍᑕᐅᔪᖅ 

(ᕿᑭᖅᑕᓂ−ᑲᑐᔾᔨᖃᑎᒌᒍᑕᐅᔪᖅ) ᐱᓇᓱᐊᕈᑕᐅᔪᖅ ᐃᓕᓐᓂᐊᕈᑕᐅᓪᓚᕆᑉᐸᑦᑐᖅ ᕿᑭᖅᑕᓂ ᓄᓇᓕᓐᓂᑦ, ᐃᓕᓐᓂᐊᑎᑦᑎᔾᔪᑎᖃᓗᐊᖅᑐᑎᒃ 

ᐅᔭᕋᓐᓂᐊᕐᕕᓕᕆᓂᕐᒧᑦ ᑐᕌᖓᔪᓂᑦ. ᕿᑭᖅᑕᓂ−ᑲᑐᔾᔨᖃᑎᒌᒍᑕᐅᔪᖅ ᐱᓕᕆᐊᖅ ᐊᐅᓚᑕᐅᕙᑦᑐᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ 

(ᕿᑭᖅᑕᓂᒃᑯᓐᓂ), ᑲᑐᔾᔨᖃᑎᖃᖅᑐᑎᒃ ᑲᓇᑕᐅᑉ ᒐᕙᒪᒃᑯᖏᓐᓂ, ᐹᕕᓐᓛᓐ ᓴᕕᕋᔭᔅᓴᓂᑦ ᐅᔭᕋᓐᓂᐊᖅᑎᓂᑦ, ᓄᓇᕗᑦ ᒐᕙᒪᒃᑯᖏᓐᓂᑦ 

ᐊᒻᒪᓗ ᑲᑭᕙᒃ ᑲᑐᔾᔨᖃᑎᒌᖏᓐᓂᑦ ᑎᓴᒪᓂᑦ ᐊᕐᕌᒍᓂᑦ ᐊᑐᕐᓂᐊᖅᑐᓂ ᒫᑦᓯ 2021ᒧᑦ ᑎᑭᓪᓗᒍ. 

ᑎᓴᒪᐅᔪᖅᑐᑦ ᕿᑭᖅᑕᓂ ᓄᓇᓖᑦ ᐃᓄᐃᑦ ᐱᔭᕇᔪᔪᑦ ᐅᖁᒪᐃᑦᑐᓕᕆᔾᔪᑎᓂᑦ ᓄᓇᒃᑰᕈᑎᓂᑦ ᐊᖁᑎᐅᓂᕐᒥᒃ ᐃᓕᓐᓂᐊᖅᑕᖓᓐᓂᒃ. 

ᕿᑭᖅᑕᓂ−ᑲᑐᔾᔨᖃᑎᒌᒍᑕᐅᔪᖅ ᐱᓕᕆᐊᖅ ᐱᒋᐊᓚᐅᕐᓯᒪᔪᖅ ᓄᕕᐱᕆ 2017ᖑᑎᓪᓗᒍ, ᓇᓗᓇᐃᒃᑯᑕᖅᑖᑎᑦᑎᓯᒪᓕᖅᑐᒍᑦ 54ᓂᑦ 

ᓄᓇᒃᑰᕈᑎᕐᔪᐊᓄᑦ ᐊᖁᑎᓂᑦ. ᐊᓯᖏᑦ ᕿᑭᖅᑕᓂ−ᑲᑐᔾᔨᖃᑎᒌᒍᑕᐅᔪᒥ ᐱᔭᕇᕐᓯᓯᒪᔪᑦ ᐃᓚᒋᔭᐅᓪᓗᑎᒃ 53 ᐃᖅᑲᓇᐃᔮᔅᓴᓄᑦ 

ᐅᐸᓗᖓᐃᕐᓯᒪᓂᕐᒧᑦ ᐃᓕᓐᓂᐊᖃᑕᐅᔪᔪᑦ. 15ᖑᕗᑦ ᓴᓇᔭᕆᐅᕐᓴᓂᕐᒧᑦ ᒫᓐᓇ ᐱᔭᕇᕐᐸᓪᓕᐊᔪᑦ ᐃᖅᑲᓇᐃᔭᕐᓯᓐᓈᑦ ᐃᓕᓐᓂᐊᖅᑐᑦ 

ᐹᕕᓐᓛᓐᑯᓐᓂᑦ. ᓴᓇᔭᕆᐅᕐᓴᔪᑦ ᐃᓕᓐᓂᐊᐸᑦᑐᑦ ᓴᓇᔭᕆᐅᕐᓴᒍᑎᖏᓐᓂᒃ ᕿᔪᓕᕆᔨᐅᓂᕐᒥᒃ, ᐅᐊᔭᓕᕆᔨᐅᓂᕐᒥᒃ, ᓱᓪᓗᓕᕆᔨᐅᓂᕐᒥᒃ, 

ᐊᐅᖅᑭᑦᑎᕆᔨᐅᓂᕐᒥᒃ, ᐊᓯᖏᓐᓂᓪᓗ ᐃᖅᑲᓇᐃᔭᕐᓯᓐᓈᑦ. ᑐᕌᒐᓖᑦ ᐃᖅᑲᓇᐃᔭᖅᑎᑖᕈᒫᕐᓂᐊᖅᑐᑎᒃ 25ᓂᑦ ᓴᓇᔨᑖᖅᑲᐅᓂᑦ ᓯᕗᓂᔅᓴᑎᓐᓂ. 

ᐃᓚᒋᔭᐅᒍᒪᒍᔅᓯ ᐃᓕᓐᓂᐊᓂᕐᒥ ᕿᑭᖅᑕᓂ−ᑲᑐᔾᔨᖃᑎᒌᒍᑕᐅᔪᒥ ᐊᑎᓕᐅᕆᐊᖅᑐᖃᑦᑕᕆᔅᓯ ᕿᑭᖅᑕᓂᒃᑯᓐᓂ ᐃᓄᓐᓄᑦ 

ᐃᖅᑲᓇᐃᔭᖅᑎᐅᖃᑕᐅᔪᓐᓇᖅᑐᓄᑦ ᑎᑎᖅᑲᖁᑎᖃᕐᕕᖓᓐᓄᑦ, ᑐᑦᑕᕐᕕᒃ. ᑐᑦᑕᕐᕕᒃ ᐃᕐᖐᓐᓈᖅ ᐱᔪᒐᕐᓴᐅᑎᓕᐅᖃᑦᑕᓂᐊᖅᑐᖅ 

ᐃᖅᑲᓇᐃᔮᖅᑖᕈᑎᔅᓴᓂᑦ ᑕᐃᒫᓪᓗ ᑐᕌᖅᑎᑕᐅᖃᑦᑕᓂᐊᕐᖓᑕ ᓄᑖᓄᑦ ᓴᖅᑭᐸᓪᓕᐊᖃᑦᑕᓂᐊᖅᑐᓄᓪᓗ ᐃᖅᑲᓇᐃᔮᔅᓴᓄᑦ ᕿᑭᖅᑕᓂ 

ᓄᓇᓕᓐᓂᑦ. ᑕᐃᒃᑯᐊ ᐊᑎᓕᐅᕐᓯᒪᔪᑦ ᑐᑦᑕᕐᕕᒻᒧᑦ ᐱᖃᑕᐅᖃᑦᑕᕈᓐᓇᓂᐊᕐᒥᔪᑦ ᐱᓕᒻᒪᔅᓴᕈᑎᔅᓴᓂᑦ ᐃᓕᓐᓂᐊᕋᔅᓴᓂᓪᓗ, ᐃᓚᒋᔭᐅᓪᓗᑎᒃ 

ᒪᑯᐊ ᐱᓕᒻᒪᓴᕐᓂᖅ, ᓴᓇᔭᕆᐅᕐᓴᓂᖅ ᐊᒻᒪᓗ ᓯᓚᑦᑐᓴᕐᕕᔾᔪᐊᕐᒥ ᐃᓕᓐᓂᐊᕋᔅᓴᐃᑦ. 600 ᐅᖓᑖᓃᑦᑐᓂᑦ ᕿᑭᖅᑕᓂᒥᐅᓂᑦ ᐃᓄᓐᓂᑦ 

ᐊᑎᓕᐅᕐᓯᒪᔪᖁᑎᖃᖅᑐᒍᑦ ᑐᑦᑕᕐᕕᒻᒥᑦ, ᑐᕌᒐᖃᖅᑐᑕ 1,500ᖑᖁᓪᓗᒋᑦ 2021 ᖃᓂᒋᔮᓂ. 

ᑕᕝᕙᐅᑯᐊ ᑐᓴᖃᑦᑕᓚᐅᖅᑕᑦᑕ 
ᐃᓚᖏᑦ ᐱᔭᕇᖅᑐᓂᑦ:

“ᐃᓕᓐᓂᐊᓚᐅᖅᑕᕗᑦ 
ᐱᐅᔪᐊᓘᓚᐅᖅᑐᖅ!” 

-ᓚᐃᓚ ᐅᓈᓕᒃ, ᑭᒻᒥᕈᑦ

“ᐱᔭᕇᓚᐅᖅᑐᖓ, 
ᖁᕕᐊᓇᓪᓚᕆᑦᑐᖅ!”
 -ᐊᑭᓱ ᐊᓚᐃᙵ, ᐃᖃᓗᐃᑦ

“ᖁᕕᐊᓱᓪᓚᕆᑦᑐᖓ 
ᐃᖅᑲᓇᐃᔭᖃᑦᑕᔪᒐᒪ 
ᐹᕕᓐᓛᓐᑯᓐᓂ ᓂᕐᕆᑎᓂᑦ 
ᐅᐊᓴᐃᔨᐅᓪᓗᖓ ᐅᑎᓛᓕᖅᑐᖓ 
ᐊᖁᑎᐅᓕᕐᓗᖓ!” 

 -ᓯᑕᐃᓯ ᓴᐸ, ᐃᒃᐱᐊᕐᔪᒃ

“ᐃᖅᑲᓇᐃᔭᖃᑕᐅᔪᓐᓇᕐᓂᐊᕋᒪ 
ᐹᕕᓐᓛᑯᓐᓂᑦ ᒫᓐᓇ, ᑖᓐᓇ 
ᖁᕕᐊᓲᑎᒋᓪᓚᕆᑦᑕᕋ 
...ᓄᓇᒃᑰᕈᑎᕐᔪᐊᕐᒥ 
ᐊᖁᑎᐅᒍᒪᓯᒪᐃᓐᓇᕋᒪ ᐊᒻᒪᓗ 
ᐸᐃᐹᖅᑖᕈᑎᒋᖅᑲᐅᓪᓗᒍ 
ᐅᓪᓗᒥ. ᖁᔭᓐᓇᒦᒃ ᕿᑭᖅᑕᓂᒃᑯᑦ 
ᕿᑭᖅᑕᓂ−ᑲᑐᔾᔨᖃᑎᒌᒍᑕᐅᔪᒥᒃ 
ᐱᓕᕆᐊᖃᕐᖓᑕ!”

-ᑯᕆᔅᑕᕗ Hᐊᐃᕗᑦ, ᑭᙵᐃᑦ

ᐱᔭᕇᕋᑖᔪᔪᑦ 
ᐅᖁᒪᐃᑦᑐᓕᕆᔾᔪᑎᓂᑦ 
ᓄᓇᒃᑰᕈᑎᓂᑦ ᐊᖁᑎᐅᓂᕐᒥᒃ 
ᐃᖅᑲᓇᐃᔭᖅᑎᐅᖃᑕᐅᓂᐊᓕᖅᑐᑦ 
ᐹᕕᓐᓛᓐᑯᓐᓂᑦ. ᐅᐱᒋᕙᕗᑦ 
ᑖᒃᑯᐊ:    

• ᑯᕆᔅᑕᕗ Hᐊᐃᕗᑦ, ᑭᙵᐃᑦ
• ᕌᔪ ᓴᓪᓗᕕᓂᖅ, ᖃᐅᓱᐃᑦᑐᖅ
• ᔪᐊᓂ ᐋᑯᓗᔾᔪᒃ, ᐸᓐᓂᖅᑑᖅ
• ᓚᐃᓚ ᐅᓈᓕᒃ, ᑭᒻᒥᕈᑦ

ᐱᕙᓪᓕᐊᑦᑎᐊᖏᓐᓇᖁᓇᖅᑯᓯ!

ᐋᖅᑭᒋᐊᖅᑕᐅᓯᒪᔪᑦ 
ᓄᓘᔮᓕᕆᓂᕐᒧᑦ ᐊᖏᖃᑎᒌᒍᑏᑦ
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᕿᑭᖅᑕᓂᒃᑯᑦ) ᐊᒻᒪᓗ ᐹᕕᓐᓛᓐ ᓴᕕᕋᔭᔅᓴᓂᑦ ᐅᔭᕋᓐᓂᐊᖅᑏᑦ ᓴᖅᑭᑎᑦᑎᔪᔪᑦ ᐊᑎᓕᐅᕐᕕᒋᓯᒪᔪᓂᑦ 

ᓇᓕᖅᑕᑲᖏᓐᓂᑦ ᐋᖅᑭᒋᐊᖅᑕᐅᓯᒪᔪᓂᑦ ᓄᓘᔮᓕᕆᓂᕐᒧᑦ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓂᑦ 

(ᐊᖏᕈᑎᓂᑦ) ᐅᑐᐱᕆ 23, 2018ᖑᑎᓪᓗᒍ. ᐃᓛᒃᑯᑦ 22.2 ᐊᖏᕈᑕᐅᓯᒪᔪᓂᑦ ᑖᒃᑯᓇᙵᑦ ᐹᕕᓐᓛᓐᑯᓐᓂᑦ ᕿᑭᖅᑕᓂᒃᑯᓂᓪᓗ, 

ᐃᒪᐃᓕᖓᒻᒪᑕ ᐊᖏᕈᑏᑦ ᕿᒥᕐᕈᔭᐅᖃᑦᑕᓂᐊᕐᖓᑕ ᐱᖓᓱᑦ ᐊᕐᕌᒍᑦ ᓈᓂᑕᒫᑦ ᐋᓯᔾᔨᕆᐊᖃᓕᕐᒪᖔᑕ ᐋᖅᑭᒋᐊᕆᐊᖃᕐᒪᖔᑕᓗ 

ᐊᖏᖃᑎᒌᒍᑎᓃᑦᑐᑦ.  

ᓯᕗᓕᕐᓯᕕᖓᓂ ᐄᕙ ᐋᕆᐊᑉ, ᐊᖏᕈᑎᓂᑦ ᐋᔩᕋᖅᑎᓪᓗᐊᑕᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᓄᓘᔮᓕᕆᓂᕐᒧᑦ, ᕿᑭᖅᑕᓂᒃᑯᑦ 

ᓄᓇᓕᓐᓄᑦ ᓇᕈᓇᔪᔪᑦ ᐊᑑᑎᕕᐅᔪᓄᑦ ᐅᔭᕋᓐᓂᐊᕐᕕᒻᒧᑦ ᐃᓱᒪᒋᔭᐅᔪᓂᑦ ᑐᓴᕆᐊᖅᑐᖅᑐᑎᒃ. ᐊᑐᔪᔪᒍᑦ ᐊᑐᓕᖁᔨᔾᔪᑕᐅᓯᒪᔪᓂᑦ 

ᑐᓴᓚᐅᕐᓯᒪᔭᑦᑎᓐᓂᒃ ᐳᓚᕋᑦᑎᓪᓗᑕ ᐋᖅᑭᔅᓱᐃᓂᐊᕋᑦᑕ ᕿᑭᖅᑕᓂᒃᑯᑦ ᐃᓘᓐᓇᖏᓐᓄᑦ ᐋᔩᕋᕈᑎᔅᓴᖏᓐᓂᒃ ᐊᖏᕈᑎᓂᑦ 

ᐋᔩᕋᕈᑎᖃᒃᑲᓂᖅᑎᓪᓗᒋᑦ. ᐋᕆᐊᒃ ᓯᕗᓕᕐᓯᔪᒻᒥᔪᖅ ᓄᓇᓕᓐᓄᑦ ᓇᕈᓇᓐᓂᕐᒥ ᑐᑭᓯᑎᑦᑎᔭᖅᑐᑎᓪᓗᒋᑦ ᐋᖅᑭᒋᐊᖅᑕᐅᓯᒪᔪᑦ ᓄᓘᔮᓕᕆᓂᕐᒧᑦ 

ᐊᖏᕈᑏᑦ ᐱᔾᔪᑎᒋᓪᓗᒋᑦ ᐃᓄᓐᓄᑦ ᐃᒃᐱᐊᕐᔪᒻᒥᐅᓄᑦ, ᑲᖏᖅᑐᒑᐱᒻᒥᐅᓄᑦ, ᓴᓂᕋᔭᒻᒥᐅᓄᑦ, ᐃᒡᓗᓕᒻᒥᐅᓄᑦ, ᒥᑦᑎᒪᑕᓕᒻᒥᐅᓄᓪᓗ.  

ᑖᒃᑯᐊ ᐋᖅᑭᒋᐊᖅᑕᐅᓯᒪᔪᑦ ᐊᖏᖃᑎᒌᒍᑏᑦ, ᑕᑯᔭᔅᓴᐅᕗᑦ ᕿᑭᖅᑕᓂᒃᑯᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓐᓂ, ᑭᖑᕝᕕᐅᑎᓂᐊᖅᑐᑦ 

ᓄᓘᔮᓕᕆᓂᕐᒧᑦ ᐊᖏᖃᑎᒌᒍᑎᓂᑦ, ᐊᑎᓕᐅᖅᑕᐅᒋᐊᙵᓚᐅᕐᓯᒪᔪᓂᑦ ᓯᑎᐱᕆ 2013ᖑᑎᓪᓗᒍ. ᕿᑭᖅᑕᓂᒃᑯᑦ ᓂᕆᐅᑉᐳᑦ ᓱᓕ 

ᑲᑐᔾᔨᖃᑎᖃᐃᓐᓇᖃᑦᑕᕐᓂᐊᕆᐊᔅᓴᖅ ᐹᕕᓐᓛᓐᑯᓐᓂᑦ ᑲᑐᔾᔭᖏᓐᓂᒃ ᐱᓕᕆᐊᔅᓴᕆᕙᑦᑕᖏᓐᓂᒃ ᐱᕚᓪᓕᕈᑎᖃᖅᑎᑦᑎᕙᑦᑐᓂᑦ ᐃᓄᓐᓄᑦ.  

ᐱᒻᒪᕆᐅᓗᐊᕐᓂᖏᑦ 
ᐋᖅᑭᒋᐊᖅᑕᐅᓯᒪᔪᓂᑦ 
ᓄᓘᔮᓕᕆᓂᕐᒧᑦ 
ᐊᖏᖃᑎᒌᒍᑎᓂᑦ: 

• $10ᒥᓕᐊᓐ ᑎᑎᕋᐅᔭᖅᑕᐅᓂᖓᓄᑦ 

ᓴᓇᔭᐅᓂᖓᓄᓪᓗ ᐃᓕᓐᓂᐊᑎᑦᑎᕕᔅᓴᐅᑉ 

ᒥᑦᑎᒪᑕᓕᒻᒥ

• ᐊᑭᑦᑐᕆᐊᕐᓯᒪᓪᓗᐊᑲᓪᓚᑦᑐᑦ ᐃᓄᓐᓂᑦ 

ᐃᓕᓐᓂᐊᑎᑦᑎᖃᑦᑕᓂᕐᒧᑦ ᑮᓇᐅᔭᖅᑑᑎᔅᓴᑦ

• $2.25 ᒥᓕᐊᓐ ᐊᕐᕌᒍᑕᒫᑦ 2018-2021ᒧᑦ   

• $1.5 ᒥᓕᐊᓐ ᐃᓕᓐᓂᐊᑎᑦᑎᖃᑦᑕᓂᕐᒧᑦ 

ᐃᓄᓐᓂᑦ 2021ᒥ-2031ᒧᑦ

ᐊᓇᓱᑦᑎᓄᑦ ᐃᑲᔫᑏᑦ ᑮᓇᐅᔭᑦ 
($400,000/ᐊᕐᕌᒍᑕᒫᑦ)

ᑮᓇᐅᔭᑦ ᐋᖅᑮᓂᐊᖅᑐᑦ ᐅᖅᓴᒍᑎᔅᓴᓂᑦ ᐃᓄᓐᓄᑦ 

ᒥᑦᑎᒪᑕᓕᒻᒥᐅᓄᑦ. ᑖᒃᑯᐊ ᑮᓇᐅᔭᑦ ᐋᖅᑭᑦᑕᐅᓯᒪᔪᑦ 

ᐃᑲᔫᑎᖃᕐᓂᐊᕐᖓᑕ ᐃᓄᓐᓄᑦ ᐊᖑᓇᓱᖃᑦᑕᖅᑐᓄᑦ, 

ᑐᑭᓯᓪᓗᑎᒃ ᐱᓕᕆᓂᖏᓐᓄᑦ ᐃᓄᐃᑦ ᐅᖓᓯᓐᓂᕐᒧᑦ 

ᓅᓯᒪᖃᑦᑕᕆᐊᖃᕐᓂᐊᑐᔅᓴᐅᓕᕐᖓᑕ ᐊᖑᓇᓱᒋᐊᕐᓗᑎᒃ. ᑖᓐᓇ 

ᐃᑲᔫᑎ ᐊᑐᕐᓂᐊᖅᑐᖅ ᖁᓕᓂᑦ−ᐊᕐᕌᒍᓂᑦ 

ᐃᒫᓂ ᐊᑐᖅᑕᐅᖃᑦᑕᓂᐊᖅᑐᒥᒃ 
ᓱᓇᒃᑯᑖᖃᖅᑎᑦᑎᓂᕐᒧᑦ 
ᐃᑲᔫᑎ ($300,000/
ᐅᒥᐊᕐᐸᒃ)

ᐱᖓᓱᑦ ᐊᕐᕌᒍᑦ ᓈᓂᑕᒫᑦ ᐹᕕᓐᓛᓐᑯᑦ ᓂᐅᕕᖃᑦᑕᓂᐊᖅᑐᑦ 

ᑐᓂᓯᖃᑦᑕᕐᓗᑎᓪᓗ ᐅᒥᐊᕐᐸᒻᒥᒃ ᐊᑐᖅᑕᐅᖃᑦᑕᓂᐊᖅᑐᒥᒃ 

ᖃᐅᔨᓴᕈᑎᔅᓴᐅᓗᓂ ᒥᑦᑎᒪᑕᓕᒻᒥ, ᐃᒃᐱᐊᕐᔪᒻᒥ, ᑲᖏᖅᑐᒑᐱᒻᒥ, 

ᐃᒡᓗᓕᒻᒥ ᓴᓂᕋᔭᒻᒥᓗ. ᑐᕌᒐᓖᑦ 12ᓂᑦ−ᐊᕐᕌᒍᓂᑦ ᐊᑐᓂᑦ 

ᓄᓇᓖᑦ ᐅᒥᐊᕐᐸᖃᓕᓛᖁᓪᓗᖏᑦ ᖃᐅᔨᓴᕈᑎᔅᓴᓂᑦ.

ᐆᒪᔪᓂᑦ ᖃᐅᔨᓴᖃᑦᑕᓂᕐᒧᑦ 
ᑮᓇᐅᔭᑦ ($200,000/
ᐊᕐᕌᒍᑕᒫᑦ)

ᑮᓇᐅᔭᑦ ᐋᖅᑭᑦᑕᐅᓛᖅᑐᑦ ᐃᑲᔫᑕᐅᓗᑎᒃ ᓇᒻᒥᓂᖅ ᐆᒪᔪᓂᑦ 

ᖃᐅᔨᓴᖃᑦᑕᕈᑎᔅᓴᐅᓛᕐᖓᑕ ᐱᓕᕆᐊᕐᒥ. ᐹᕕᓐᓛᓐᑯᑦ 

ᐊᑭᓖᖃᑦᑕᓂᐊᖅᑐᑦ $200,000ᓂᑦ ᐊᕐᕌᒍᑕᒫᑦ ᖁᓕᓂᑦ 

ᐊᕐᕌᒍᓂᑦ ᑖᒃᑯᓄᖓ ᑮᓇᐅᔭᓄᑦ ᑐᕌᖓᓗᑎᒃ.

“ᑖᒃᑯᐊ ᐋᖅᑭᒋᐊᖅᑕᐅᓯᒪᔪᑦ ᓄᓘᔮᓕᕆᓂᕐᒧᑦ 
ᐊᖏᕈᑏᑦ ᓇᓗᓇᐃᒃᑯᑕᐅᕗᑦ ᖃᓄᑎᒋ ᕿᑭᖅᑕᓂᒃᑯᑦ 
ᑎᑭᐅᑎᓯᒪᑎᒋᒻᒪᖔᑕ ᐃᑲᔫᓯᐊᔅᓴᓚᑦᑖᓄᑦ ᕿᑭᖅᑕᓂᒥᐅᓄᑦ 
ᐃᓄᓐᓄᑦ ᐋᔩᕋᕈᑎᖃᒃᑲᓂᕐᓂᕆᓚᐅᖅᑕᖏᑦ ᐱᔾᔪᑎᒋᓪᓗᒋᑦ,” 
ᐅᖃᖅᑐᖅ ᕿᑭᖅᑕᓂᒃᑯᑦ ᐊᖏᔪᖅᑳᖓᑦ, ᐸᐅᓗᓯ ᐊᕿᐊᕈᖅ, 
“ᐅᐱᒍᓱᑦᑐᖓ ᑲᔪᓯᑎᑦᑎᓯᒪᒐᑦᑕ ᓄᓇᓖᑦ ᐱᔪᒪᓯᒪᔭᖏᓐᓂᑦ: 
ᐃᓕᓐᓂᐊᕋᔅᓴᖃᖅᑎᑦᑎᑲᓐᓂᓂᕐᒥᒃ ᐃᖅᑲᓇᐃᔮᔅᓴᖃᖅᑎᑎᒃᑲᓂᕐᓂᒥᓪᓗ 
ᐃᓄᓐᓄᑦ ᑐᕌᖓᔪᓂᑦ.”

www.qia.ca

ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᑦ 
ᑲᑎᒪᓂᖓᑦ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑐᖏᓕᐊᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᖃᐅᔾᔨᒋᐊᖅᑎᓂᑦ ᑲᑎᒪᔨᕋᓛᕐᓂᑦ ᑲᑎᒪᑎᑦᑎᔪᒻᒪᑕ ᐱᔾᔪᑎᖃᖅᑐᑎᒃ ᐅᖅᓱᐊᓗᓕᕆᓂᕐᒥᒃ ᒑᓯᓕᕆᓂᕐᒥᓪᓗ ᐃᖃᓗᓐᓂ ᔮᓐᓄᐊᓕ 

15ᒥ 17ᒧᑦ, 2019. ᑖᓐᓇ ᐱᒻᒪᕆᐅᓪᓗᓂ ᑲᑎᒍᑕᐅᔪᔪᖅ ᐅᖃᐅᓯᖃᕐᓂᐊᕐᖓᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐱᖅᑯᓯᖅᑎᒍᑦ ᐱᐅᓯᕆᓲᖏᓐᓂᒃ ᑐᑭᓯᓂᐊᕐᖓᑕ ᖃᓄᖅ ᓯᕗᓂᔅᓴᑎᓐᓂ ᐅᖅᓱᐊᓗᓕᕆᓂᖅ 

ᒑᓯᓕᕆᓂᕐᓗ ᐊᑑᑎᕕᖃᕈᓐᓇᕐᒪᖔᖅ ᐊᖑᓇᓱᖃᑦᑕᓂᕐᒧᑦ ᕿᑭᖅᑕᓂ ᓄᓇᓕᓐᓂᑦ.  

ᑖᓐᓇ ᑲᑎᒪᓂᐅᔪᔪᖅ ᐃᓚᒋᔭᐅᔪᔪᖅ ᐃᑲᔪᖅᑎᒌᑦᑐᑎᒃ ᑐᑭᒧᐊᒍᑎᔅᓴᓂᑦ ᐊᕙᑎᓕᕆᓂᕐᒥᑦ ᖃᐅᔨᓴᕈᑎᖃᕐᓂᕐᒥᒃ ᖃᐅᔨᓴᖅᑐᑎᒃ ᐅᖅᓱᐊᓗᓕᕆᓂᕐᒥᒃ ᒑᓯᓕᕆᓂᕐᒥᓪᓗ ᖁᑦᑎᑦᑐᒥ ᐅᑭᐅᖅᑕᖅᑐᒥ. ᓄᓇᕗᒥ 

ᐊᕙᑎᓕᕆᓂᕐᒧᑦ ᑲᑎᒪᔩᑦ (ᐊᕙᑎᓕᕆᔨᒃᑯᑦ) ᓯᕗᓕᕐᓯᔪᑦ ᖃᐅᔨᓴᕐᓂᕐᒥ ᑲᑐᔾᔨᖃᑎᖃᖅᑐᑎᒃ ᕿᑭᖅᑕᓂᒃᑯᓐᓂᑦ, ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᑦ.    

ᐃᖅᑲᓇᐃᔮᖑᓯᒪᔪᑦ ᑕᕝᕙᓂ ᐊᑑᑎᓂᐊᕐᖓᑕ ᐃᓅᓯᖏᓐᓄᑦ ᒪᑭᑕᓂᖏᓐᓄᑦ ᓄᓇᓖᑦ ᓯᕗᓂᔅᓴᑎᓐᓂ ᐱᕙᓪᓕᐊᔪᓕᕆᕕᓐᓄᑦ ᖃᓂᔅᓴᐸᑦᑐᓄᑦ.  

ᐃᓄᑐᖃᐃᑦ ᐅᑯᓇᙵᑦ ᓄᓇᓕᓐᓃᙶᕐᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᑕ ᒥᔅᓵᓄᑦ ᑲᑎᒪᔨᕋᓛᑦ ᐊᐅᓱᐃᑦᑐᖅ, ᖃᐅᓱᐃᑦᑐᖅ, ᐃᒃᐱᐊᔪᒃ, ᒥᑦᑎᒪᑕᓕᒃ, ᑲᖏᖅᑐᒑᐱᒃ, ᕿᑭᖅᑕᕐᔪᐊᖅ ᐊᒻᒪᓗ ᐸᓐᓂᖅᑑᖅ ᑲᑎᒪᖃᑕᐅᔪᔪᑦ 

ᑲᑎᒪᓂᕐᒥ. ᐃᓄᑐᖃᐃᑦ ᖃᐅᔨᒪᓪᓚᕆᑦᑐᐊᓗᐃᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, ᐱᖅᑯᓯᖅᑎᒍᑦ ᐱᐅᓯᕆᔭᐅᓲᓂᑦ ᐊᒻᒪᓗ ᐊᖑᓇᓱᖃᑦᑕᓂᕐᒥᒃ. 

  

ᖃᐅᔨᒪᓂᖏᑦ ᐃᓚᒋᓕᐅᑎᓪᓗᒋᑦ ᑐᑭᓯᐅᒪᓂᖏᑦ ᐱᐅᓯᕆᔭᐅᕙᑦᑐᓂᑦ ᐅᖅᓱᐊᓗᓕᕆᔨᓂᑦ ᒑᓯᓕᕆᔨᓂᓪᓗ, ᐊᑑᑎᖃᓪᓚᕆᑦᑐᓂᑦ ᐃᑲᔫᑎᖃᖃᑦᑕᕐᖓᑕ ᖃᐅᔨᓴᕈᑕᐅᔪᒧᑦ ᒫᓐᓇ ᐊᕙᑎᓕᕆᔨᒃᑯᓐᓂᑦ.

ᐃᓄᑐᖃᐃᑦ ᐱᕕᖃᕐᓂᖏᓐᓂ ᑕᑯᖅᑯᔾᔨᔪᒻᒥᔪᑦ ᖃᓄᖅ ᐊᑐᖅᑕᐅᓲᖑᒻᒪᖔᑕ ᐱᖅᑯᓯᖅᑎᒍᑦ ᓴᓇᕐᕈᑎᖏᑦ ᐊᒻᒪᓗ ᕿᒥᕐᕈᔭᐅᓪᓗᑎᒃ ᐊᔾᔨᒌᙱᓐᓂᖏᑦ ᐊᑐᖃᑦᑕᖅᑕᖏᓐᓄᑦ ᐅᓪᓗᒥᓕᓴᕐᓄᑦ ᓴᓇᕐᕈᑎᓄᑦ.  

ᑕᕝᕙᓂ ᑲᑎᒪᓂᕐᒥ ᐊᒻᒪᓗ ᑕᒪᑐᒧᖓ ᑐᕌᖓᔪᑦ ᐃᓄᐃᑦ ᖃᐅᔨᒪᔭᑐᖃᖏᑕ ᒥᔅᓵᓄᑦ ᑎᑎᖅᑲᐃᑦ ᓄᐊᑕᐅᓯᒪᔪᑦ ᕿᑭᖅᑕᓂᒃᑯᓐᓂᑦ ᐅᕙᑦᑎᓐᓄᑦ ᐃᑲᔫᑎᖃᕐᓂᐊᖅᑐᑦ ᑐᑭᓯᓂᕐᒥᒃ, ᑐᑭᓕᐅᕆᓂᕐᒥᒃ ᐊᒻᒪᓗ 

ᑎᑎᕋᖃᑦᑕᓂᕐᒥᒃ ᐃᓄᓐᓃᙶᖅᑐᓂᑦ ᐃᓱᒪᒋᔭᖏᓐᓂᒃ ᐱᕙᓪᓕᐊᔪᓕᕆᓂᕐᒧᑦ. ᖁᕕᐊᓱᓪᓚᕆᑦᑐᒍᑦ ᑕᒪᑐᒪ ᐱᓕᕆᐊᑉ ᒥᔅᓵᓄᑦ ᐊᒻᒪᓗ ᓂᕆᐅᑦᑐᒍᑦ ᐅᓂᒃᑳᓂᑦ ᑐᓂᓯᓛᕐᓂᑎᓐᓂᒃ ᐃᖅᑲᓇᐃᔮᕆᓯᒪᔭᑦᑕ ᒥᔅᓵᓄᑦ 

ᓯᕗᓂᔅᓴᑎᓐᓂ ᒫᓐᓇᒫᖑᓂᐊᖅᑐᖅ.

ᕿᑭᖅᑕᓂ ᐃᓕᖅᑯᓯᓕᕆᓂᕐᒧᑦ 
ᐃᑲᔫᑎ

ᑐᙵᓱᑦᑎᑦᑎᔪᒐᑦᑕ ᑐᔅᓯᕋᐅᓯᐅᖁᔨᓪᓗᑕ ᑭᒃᑯᑐᐃᓐᓇᕐᓂᑦ ᓄᓇᓕᓐᓂᓪᓗ ᑎᒥᐅᔪᓂᑦ ᐃᓘᓐᓇᖏᓐᓂ 

13ᓂᑦ ᕿᑭᖅᑕᓂ ᓄᓇᓕᓐᓂᑦ ᕿᑭᖅᑕᓂ ᐃᓕᖅᑯᓯᓕᕆᓂᕐᒧᑦ ᐃᑲᔫᑎᓂᑦ 2019 ᐱᒋᐊᙵᕐᓂᖏᓐᓂ.

$600,000 ᑮᓇᐅᔭᑦ ᐱᓇᓱᐊᕋᔅᓴᐅᒻᒪᑕ ᕿᑭᖅᑕᓂ ᐃᓕᖅᑯᓯᓕᕆᓂᕐᒧᑦ ᐃᑲᔫᑎᓂᑦ ᑕᒫᓂ 

ᐊᕐᕌᒍᒥ ᐊᐅᓚᕕᑦᑎᓐᓂ, ᐱᓕᕆᐊᔅᓴᓄᑦ ᑲᒪᒋᔭᐅᒐᔭᖅᑐᓄᑦ ᐄᐳᓗ 1, 2019ᒥ ᒫᑦᓯ 31, 

2020ᒧᑦ. ᑕᒫᓂ $45,000 ᖃᓂᒋᔮᓃᑦᑐᑦ ᐊᑐᓂᑦ ᓄᓇᓕᓐᓄᑦ ᑐᕌᖃᑦᑕᓂᐊᖅᑐᑦ, ᒪᓕᓪᓗᒋᑦ 

ᐊᒥᓲᓂᖏᑦ ᐱᔾᔪᑎᖏᓪᓗ ᑐᔅᓯᕋᐅᑕᐅᖃᑦᑕᓂᐊᖅᑐᑦ. ᓅᓯᒪᑎᑦᑎᖃᑦᑕᕐᓂᖅ ᒥᕐᓱᑎᑦᑎᖃᑦᑕᓂᕐᓗ 

ᓯᕗᓪᓕᐸᐅᑦᑎᐅᔾᔭᐅᓯᒪᒐᓗᐊᖅᑎᓪᓗᒋᒃ, ᕿᑭᖅᑕᓂᒃᑯᑦ ᐃᓱᒪᒋᔭᖃᕆᐊᖃᑦᑕᓂᐊᕐᒥᔪᑦ ᐊᓯᖏᓐᓂᒃ 

ᐃᓄᐃᑦ ᐃᓕᖅᑯᓯᓕᕆᓂᕐᒧᑦ ᐱᓕᕆᐊᔅᓴᖏᓐᓂᒃ.

“ᑖᒃᑯᐊ ᓄᓇᓕᓐᓂᑦ ᐱᓕᕆᐊᔅᓴᐅᕙᑦᑐᑦ 
ᐊᑑᑎᖃᓪᓚᕆᖃᑦᑕᕐᖓᑕ ᐃᓕᖅᑯᓯᑦᑎᓐᓂᒃ 
ᐱᖅᑯᓯᑦᑎᓂᓪᓗ ᐆᒪᑎᑦᑎᒍᑕᐅᖏᓐᓇᖅᑐᑎᒃ,” 
ᐅᖃᖅᑐᖅ ᕿᑭᖅᑕᓂᒃᑯᑦ ᐊᖏᔪᖅᑳᖓᑦ ᐸᐅᓗᓯ 
ᐊᕿᐊᕈᖅ, “ᖁᕕᐊᓱᑦᑎᐊᖅᑐᖓ ᕿᑭᖅᑕᓂᒃᑯᑦ 
ᐃᑲᔪᖃᑦᑕᕈᓐᓇᕐᖓᑕ ᑮᓇᐅᔭᖃᖅᑎᑦᑎᕙᑦᑐᑎᒃ 
ᐱᓕᕆᐊᖑᓂᐊᖅᑐᓂᑦ ᖁᕕᐊᓲᑕᐅᕙᑦᑐᓂᑦ 
ᐱᔪᓐᓇᕐᓯᒃᑲᓐᓂᕈᑕᐅᕙᑦᑐᓂᑦ ᐃᓄᓐᓄᑦ.”

ᐅᖃᓕᒪᖃᑎᒋᔭᐅᓂᖏᑦ 
ᒐᕙᒪᑐᖃᒃᑯᑦ

ᕿᑭᖅᑕᓃᒃᑯᑦ ᐅᖃᓕᒪᖃᑎᖃᕐᒪᑕ ᒐᕙᒪᑐᖃᒃᑯᓐᓂᑦ ᐊᔾᔨᒌᓐᖏᑦᑐᓂᒃ ᐱᔾᔪᑎᐅᔪᓂᒃ. 

ᐊᕐᕌᒍᒥ, ᕿᑭᖅᑕᓃᒃᑯᑦ ᐃᓚᒋᔭᐅᓚᐅᖅᑐᑦ ᓄᑖᒥᒃ ᐅᑭᐅᖅᑕᖅᑐᒧᑦ ᐊᑐᐊᒐᕐᒥ ᐋᖅᑭᒃᓯᒪᓂᕆᓂᐊᖅᑕᖓᓂᒃ. 

ᑖᓐᓇ ᐅᑭᐅᖅᑕᖅᑐᒧᑦ ᐊᑐᐊᒐᖅ ᐋᖅᑭᐅᒪᓂᕆᔭᖓᑦ ᐱᒋᐊᕈᑎᒋᔭᐅᓯᒪᔪᖅ ᒥᓂᔅᑕ ᑦᕉᑐᒧᑦ ᑲᑎᔾᔨᖃᑎᖃᖅᖢᑎᒃ ᐅᑭᐅᖅᑕᖅᑐᕐᒥᐅᓂᒃ, 

ᐅᑭᐅᖅᑕᖅᑐᒥ ᒐᕙᒪᐅᔪᓂᒃ ᐊᒻᒪᓗ ᐳᕌᕕᓐᓯᒃᑯᑦ ᒐᕙᒪᒋᔭᖏᑦ, ᐊᒻᒪ ᓄᓇᖃᖅᑐᑐᖃᐃᑦ, ᐃᓄᐃᑦ ᐊᓪᓚᖓᔪᐃᓪᓗ.  

ᐱᕙᓪᓕᐊᑎᑕᐅᓯᒪᓕᖅᑲᑦ, ᑭᖑᕝᕕᖅᑎᒋᔭᐅᓛᖅᑐᖅ ᑲᓇᑕᐅᑉ ᐅᑭᐅᖅᑕᖅᑐᖓ ᑐᑭᒧᐊᒍᑎᒃᓴᖏᓐᓂᒃ ᐊᒻᒪᓗ ᐅᖃᓯᖅᑕᓕᐊᖑᓯᒪᔪᑦ ᑲᓇᑕᐅᑉ 

ᐅᑭᐅᖅᑕᖅᑐᖓᓂ ᐊᑐᐊᒐᓂ.  

ᑖᓐᓇ ᐅᑭᐅᖅᑕᖅᑐᒧᑦ ᐊᑐᐊᒐᖓ ᐋᖅᑭᒃᓯᒪᓂᖓᑦ ᑎᓕᓯᓯᒪᓂᐊᖅᑐᖅ ᒐᕙᒪᑐᖃᒃᑯᑦ ᓯᕗᓕᐅᑎᒍᒪᔭᖏᓐᓂᒃ, ᐱᓕᕆᐊᕆᔪᒪᓂᐊᖅᑕᖏᓐᓂᒃ 

ᐊᒻᒪᓗ ᑮᓇᐅᔭᓂᒃ ᐊᑐᕐᓂᐊᖅᑕᖏᓐᓂᒃ ᐅᑭᐅᖅᑕᖅᑐᒥ ᑎᑭᓪᓗᒍ 2030ᒧᑦ.  

ᕿᑭᖅᑕᓃᒃᑯᑦ ᐊᖓᔪᖅᑳᖓᑦ ᐃᖅᑲᓇᐃᔭᖅᑎᖏᓪᓗ ᑲᑎᖃᑕᐅᖃᑦᑕᖅᓯᒪᔪᑦ.  ᐅᓪᓗᒥᒧᑦ, ᕿᑭᖅᑕᓃᒃᑯᑦ ᒪᕐᕉᓂᒃ ᑐᓂᓯᓯᒪᓕᖅᑐᑦ 

ᓇᓗᓇᐃᔭᐃᓯᒪᔪᓂᒃ ᐃᓱᒪᒋᔭᐅᔪᓄᑦ ᐅᑭᐅᖅᑕᖅᑐᒧᑦ ᐊᑐᐊᒐᑦ ᐋᖅᑭᒃᓯᒪᓂᕆᔭᖓᑦ ᐱᔾᔪᑎᒋᓪᓗᒍ.  ᐊᐃᑉᐹ ᑭᐅᔾᔪᑎᒋᔭᐅᓚᐅᖅᑐᖅ 

ᒐᕙᒪᑐᖃᒃᑯᑦ ᑎᑎᕋᕆᐊᕐᖓᖅᓯᒪᔭᖓᓂᑦ ᑐᓂᔭᐅᓪᓗᓂ ᔭᓐᓄᐊᓕ 2019ᒥ.  ᑭᐅᔾᔪᑎᒋᔭᐅᔪᖅ ᓇᓗᓇᐃᔭᐃᓯᒪᓚᐅᖅᑐᖅ ᕿᑭᖅᑕᓃᒃᑯᑦ 

ᓯᕗᓪᓕᐅᑎᒍᒪᔭᖏᓐᓂᒃ ᑕᖅᑭᐅᓂᐊᖅᑐᓄᑦ ᐊᒡᒋᖅᑐᓂᒃ ᐊᕐᕌᒍᓂ ᕿᑭᖅᑖᓗᖕᒧᑦ ᐃᓚᒋᓗᒋᑦ ᖃᓄᐃᓕᐅᕆᐊᖅᑕᐅᒋᐊᖃᕐᓂᖏᑦ ᐅᑯᐊ: 

• ᖃᓄᐃᓕᐅᕆᐊᖅᑕᐅᓂᖏᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ  

• ᓄᑖᓐᖑᖅᓯᒪᔪᒥᒃ ᐅᑭᐅᖅᑕᖅᑐᒧᑦ ᐊᑐᐊᖓ ᐋᖅᑭᒃᓯᒪᓂᕆᔭᖓᑦ ᐊᒻᒪᓗ ᑮᓇᐅᔭᖃᖅᑎᑕᐅᓂᖏᑦ ᐊᔾᔨᒌᓐᖏᑦᑐᓄᑦ

• ᑮᓇᐅᔭᖃᖅᑎᑦᑎᓂᖅ ᐱᒻᒪᕆᐅᔪᓂᒃ ᐱᕙᓪᓕᐊᔾᔪᑎᒃᓴᓄᑦ ᐱᖁᑎᕐᔪᐊᓂ

• ᑮᓇᐅᔭᖃᖅᑎᑦᑎᓂᖅ ᓴᐳᔾᔨᓂᕐᒧᑦ ᐱᓕᕆᐊᓕᖕᓂ ᐱᕙᓪᓕᐊᔾᔪᑎᒃᓴᓂ  

• ᐃᓅᓯᕐᓄᑦ ᐊᒻᒪᓗ ᐃᓕᖅᑯᓯᓕᕆᓂᕐᒧᓪᓗ ᐱᖁᑎᓂᒃ ᐃᑲᔪᕈᑎᒋᔭᐅᓂᐊᖅᑐᓂᒃ ᓴᐃᒻᒪᖃᑎᒌᖕᓂᕐᒧᑦ  

ᕿᑭᖅᑕᓃᒃᑯᑦ ᑭᐅᔾᔪᑎᒋᔭᖏᓐᓂᒃ ᐅᑭᐅᖅᑕᖅᑐᒧᑦ ᐊᑐᐊᒐᖓᑕ ᐋᖅᑭᐅᒪᓂᕆᔭᖓᓄᑦ ᑕᑯᔭᐅᔪᓐᓇᖅᑐᑦ ᕿᑭᖅᑕᓃᒃᑯᑦ ᐃᑭᐊᖅᑭᕕᖓᓂ.

ᕿᑭᖅᑕᓃᒃᑯᑦ ᑎᑎᕋᖅᓯᒪᖕᒥᔪᑦ ᐃᓱᒪᒋᔭᖏᓐᓂᒃ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ ᐊᒻᒪᓗ ᐆᒪᔪᖅᓯᐅᕐᓂᕐᒥᒃ.  ᓴᖅᑭᔮᖅᑎᑦᑎᓇᓱᒃᑐᒍᑦ ᖃᓄᖅ 

ᐃᓄᐃᑦ ᐊᓯᔾᔨᖅᐹᓪᓕᐊᒍᓐᓇᕐᓂᖏᑦ ᓂᕿᒃᓴᖃᑦᑎᐊᓐᖏᓐᓂᕐᒥᒃ ᓂᕿᒃᓴᖃᑦᑎᐊᕈᓐᓇᓂᕐᒥᒃ, ᓄᓇᓖᑦ ᐃᑲᔪᖅᑐᖅᑕᐅᑦᑎᐊᕐᓗᑎᒃ ᐊᒻᒪᓗ 

ᐱᖁᑎᑖᖅᑎᑕᐅᓗᑎᓪᓗ ᐊᑐᖅᑕᐅᒋᐊᖃᖅᑐᓄᑦ ᐆᒪᔪᖅᓯᐅᕐᓂᕐᒧᑦ ᓂᕿᒃᓴᓂ.  

ᐸᐃᑉᐹᓕᐊᖑᓯᒪᔪᑦ ᐊᔾᔨᖓᓂᒃ ᑕᑯᔭᐅᔪᓐᓇᖅᑐᖅ ᕿᑭᖅᑕᓃᒃᑯᑦ ᐃᑭᐊᖅᑭᕕᐊᓂ.

ᑲᒪᒋᔭᐅᕙᓪᓕᐊᔪᑦ ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑎᓃᙶᕐᓯᒪᔪᓂᑦ

ᑕᒫᓂ ᐊᕐᕌᒍᒥ ᐱᒋᐊᕈᑎᖃᓕᔪᒻᒥᔪᑦ ᐱᓇᓱᐊᕈᑎᒋᓂᐊᓕᕐᒥᔭᖏᓐᓂᒃ ᑲᒪᒋᔭᖃᕐᐸᓪᓕᐊᖁᓪᓗᒋᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓃᙶᕐᓯᒪᔪᓂᑦ. ᒪᐃ 2018ᖑᑎᓪᓗᒍ ᑲᑎᒪᔩᑦ ᑲᑎᒪᑎᓪᓗᒋᑦ ᕿᑭᖅᑕᕐᔪᐊᕐᒥ, 

ᑲᑎᒪᔩᑦ ᐃᖅᑲᓇᐃᔭᖅᑎᑎᓐᓂᒃ ᑎᓕᓯᔪᒻᒪᑕ ᓯᕗᒧᐊᒍᑎᖃᖁᓪᓗᒋᑦ ᑖᒃᑯᓂᖓ.  

ᑕᐃᒪᙵᓂᑦ, ᐃᖅᑲᓇᐃᔭᖅᑎᒋᐊᓯᔪᒐᑦᑎᒍ ᓕᕗᕈᒃᑯᓐᓄᑦ ᓯᕗᓕᖅᑎᐅᓂᕐᒧᑦ ᑭᖑᕝᕕᐅᑎᓯᒪᑲᐃᓐᓇᖅᑐᖅ, ᕚᕝ ᕋᐃ ᐊᒻᒪᓗ ᓄᓇᕗᒥ ᓯᕗᓕᖅᑎᐅᓚᐅᕐᓯᒪᔪᖅ, ᐃᕙ ᐋᕆᐊᒃ ᑲᒪᒋᔭᖃᖁᓪᓗᒋᒃ ᑕᒪᑐᒥᖓ. ᑖᒃᑯᐊ 

ᑐᑭᒧᐊᑦᑎᑦᑎᑎᓪᓗᒋᒃ, ᕿᑭᖅᑕᓂᒃᑯᑦ ᐱᓇᓱᐊᕈᑎᖃᕐᐸᓪᓕᐊᓪᓚᕆᓕᕐᖓᑕ ᐋᔩᕋᕈᑎᖃᕐᓂᕐᒧᑦ ᒪᒥᐊᕝᕕᐅᖁᔨᓂᕐᒥᒃ ᐊᒻᒪᓗ ᑲᒪᒋᔭᖃᖁᓪᓗᒋᑦ ᐊᑐᓕᖅᑎᑦᑎᓂᕐᒥᒃ ᐊᑐᓕᖁᔨᔾᔪᑕᐅᓯᒪᔪᓂᑦ ᕿᑭᖅᑕᓂ ᓱᓕᔪᒥᒃ 

ᑭᓪᓕᓯᓂᐊᖅᑎᓂᑦ.  

ᑕᕝᕗᖓ ᑎᑭᑦᑐᒍ, ᐋᖅᑮᒍᑎᖃᕐᓯᒪᔪᒍᑦ ᐃᑲᔪᕐᓯᕆᐊᕈᑎᓂᑦ ᑎᑎᖅᑲᓂᑦ ᐅᑯᓇᙵᑦ ᐊᖏᔪᖅᑳᖓᓐᓂᒃ ᐃᓄᐃᑦ ᑕᐱᕇᒃᑯᑦ ᑲᓇᑕᒥ, ᓇᑖᓐ ᐅᐱᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᐊᖏᔪᖅᑳᖓᓐᓂᒃ, ᐊᓗᑭ ᑰᑦᑎᖅ 

ᐱᔾᔪᑎᖃᖅᑐᑕ ᐱᓇᓱᐊᕈᑎᑦᑎᓐᓂᒃ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓃᙶᕐᓯᒪᔪᓂᑦ. 

ᐃᖅᑲᓇᐃᔭᖅᑎᕗᑦ ᓴᓇᓯᒪᒻᒥᔪᑦ ᑐᑭᓯᐅᒪᔾᔪᑎᔅᓴᓕᕆᔾᔪᑎᓂᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᒥᔅᓵᓄᑦ, ᓇᓗᓇᐃᔭᐃᓯᒪᓪᓗᑎᒃ ᖃᓄᖅ ᑐᑭᖃᖃᑦᑕᕐᒪᖔᖅ ᐃᒪᐃᓕᒐᐃᒐᑦᑕ ᖃᓄᖅᑑᕈᑕᐅᓗᑎᒃ 

ᑲᒪᒋᔭᐅᒋᐊᖁᔨᓂᖅ ᑖᒃᑯᓂᖓ. ᑖᒃᑯᐊ ᑎᑎᕋᖅᑕᐅᓯᒪᔪᑦ ᑕᐃᔭᐅᔪᑦ “ᑲᒪᒋᔭᖃᕆᐊᕐᓂᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓃᙶᕐᓯᒪᔪᓂᑦ” ᓇᓗᓇᐃᔭᐃᓯᒪᒻᒪᑕ ᐱᔾᔪᑎᓪᓚᑦᑖᖏᓐᓂᒃ ᐊᑐᖅᑕᐅᖃᑦᑕᕐᓯᒪᔪᓂᑦ 

ᐅᓪᓗᒥ ᓵᓚᖅᑲᑖᖃᖃᑦᑕᖅᑐᑎᒃ ᐱᐅᓯᕆᔭᐅᕙᑦᑐᓂᑦ ᐊᑐᐊᒐᐅᕙᑦᑐᓂᓪᓗ ᕿᑭᖅᑕᓂ ᓄᓇᓕᓐᓂᑦ ᐱᓗᐊᖅᑐᒥᑦ 1950ᒥ 1975ᒧᑦ ᐊᑐᖅᑕᐅᓯᒪᔪᓂᑦ, ᐊᒻᒪᓗᑦᑕᐅᖅ ᕿᑭᖅᑕᓂᒃᑯᑦ ᓴᐃᒻᒪᖃᑎᒌᓐᓂᕐᒥᒃ 

ᐊᑐᖁᔨᑎᓪᓗᒋᑦ ᓴᐃᒻᒪᖃᑎᒌᓐᓂᒃᑯᑦ.  

ᔮᓐᓄᐊᓕᐅᑎᓪᓗᒍ, ᐊᖏᔪᖅᑳᕗᑦ ᑭᓪᓕᓯᓂᐊᖅᑏᓪᓗ ᐋᔩᕋᖅᑏᑦ ᑲᑎᒪᖃᑎᖃᖃᑦᑕᔪᒻᒪᑕ ᐋᑐᕚᒥ ᑲᓇᑕᐅᑉ−ᓄᓇᖃᖅᑐᑐᖃᕐᓄᓪᓗ ᑐᕌᖓᔪᓄᑦ ᒥᓂᔅᑕᖓᓐᓂᒃ ᑭᐅᕈᓕᓐ ᐱᐊᓇᑦᒥᒃ, ᐅᑭᐅᖅᑕᖅᑐᒥᐅᓅᖓᔪᓄᑦ 

ᒥᓂᔅᑕᖓᓐᓂᒃ, ᑖᒥᓂᒃ ᓚᕙᓛᓐᒃ, ᐊᒻᒪᓗ ᐊᕙᑎᓕᕆᓂᕐᒧᑦ ᒥᓂᔅᑕᒥᒃ, ᑳᑐᕆᓐ ᒪᑭᓇ ᑲᑎᒪᒍᑎᖃᖅᑐᑎᒃ ᑲᒪᒋᔭᐅᔭᕆᐊᓕᓐᓂᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓃᙶᕐᓯᒪᔪᓂᑦ. ᕿᑭᖅᑕᓂᒃᑯᑦ ᓂᕆᐅᑦᑐᑦ 

ᑕᖅᑭᐅᓂᐊᖅᑐᓂᑦ ᓯᕗᓂᔅᓴᑎᓐᓂ ᐊᒡᒋᐸᓪᓕᐊᔪᓂᑦ ᐱᕙᓪᓕᐊᔾᔪᑎᖃᓪᓚᕆᓐᓂᐊᖅᑐᒋᓪᓗᑎᒃ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓅᖓᔪᓂᑦ.

ᐅᓛᓇ ᓄᕿᙵᖅ  Box 1340, Iqaluit, NU X0A 0H0 ᐅᖄᓚᐅᑎᖓ: 867-975-8449  
ᓄᓇᓕᓐᓂ ᑐᓴᐅᒪᑎᑦᑎᔪᓂ ᑲᒪᔨ ᓱᑲᑦᑐᑰᕈᑎᖓ: 867-979-3238 onuqingaq@qia.ca

ᔮᒃ ᐅᐃᓕ  ᐃᒃᐱᐊᕐᔪᒃ P.O. Box 69, Arctic Bay, NU X0A 0A0 ᐅᖄᓚᐅᑎᖓ: 867-439-8277 
  ᓱᑲᑦᑐᑰᕈᑎᖓ: 867-439-8217 jwillie@qia.ca

ᐅᓘᓯ ᒫᓂᖕ ᑭᙵᐃᑦ Box 151, Cape Dorset, NU X0A 0C0 ᐅᖄᓚᐅᑎᖓ: 867-897-8638  
  ᓱᑲᑦᑐᑰᕈᑎᖓ: 867-897-8650 omanning@qia.ca

ᓃᓇ ᕿᓪᓚᖅ ᑲᖏᖅᑐᒑᐱᒃ Box 159, Clyde River, NU X0A 0E0 ᐅᖄᓚᐅᑎᖓ: 867-924-6119 
  ᓱᑲᑦᑐᑰᕈᑎᖓ: 867-924-6120 nqillaq@qia.ca

ᐃᙵ-ᓖᔅ ᑯᕆᔅᑎᐊᓐᓴᓐ ᐊᐅᓱᐃᑦᑐᖅ Gen. Del., Grise Fiord, NU X0A 0J0 ᐅᖄᓚᐅᑎᖓ: 867-980-4076 
  ᓱᑲᑦᑐᑰᕈᑎᖓ: 867-980-4078 lwatsko@qia.ca

ᓕᓕ ᐊᕐᓇᕐᔪᐊᖅ ᓴᓂᕋᔭᒃ Box 9, Hall Beach, NU X0A 0K0 ᐅᖄᓚᐅᑎᖓ: 867-928-8103 
  ᓱᑲᑦᑐᑰᕈᑎᖓ: 867-928-8114 larnaqjuaq@qia.ca

ᓯᑐᓂ ᐅᖔᓛᖅ ᐃᒡᓗᓕᒃ Box 117, Igloolik, NU X0A 0L0 ᐅᖄᓚᐅᑎᖓ: 867-934-8760 
  ᓱᑲᑦᑐᑰᕈᑎᖓ: 867-934-8562 sungalaq@qia.ca

ᒪᕇ ᒪᐃᑯ ᐃᖃᓗᐃᑦ Box 1340, Iqaluit, NU X0A 0H0 ᐅᖄᓚᐅᑎᖓ: 867-975-8420 
  ᓱᑲᑦᑐᑰᕈᑎᖓ: 867-979-3238 mmichael@qia.ca

ᐱᐅᕆ ᐃᑭᓪᓗᐊᖅ ᑭᒻᒥᕈᑦ Box 82, Kimmirut, NU X0A 0N0 ᐅᖄᓚᐅᑎᖓ: 867-939-2135 
  ᓱᑲᑦᑐᑰᕈᑎᖓ: 867-939-2134 pikkidluak@qia.ca

ᓰᓇ ᒫᒃᒧ ᐸᓐᓂᖅᑑᖅ Box 633, Pangnirtung, NU X0A 0R0 ᐅᖄᓚᐅᑎᖓ: 867-473-8991 
  ᓱᑲᑦᑐᑰᕈᑎᖓ: 867-473-8994 smachmer@qia.ca

ᔪᐊᐱ ᐆᑐᕙ ᒥᑦᑎᒪᑕᓕᒃ Box 459, Pond Inlet, NU X0A 0S0 ᐅᖄᓚᐅᑎᖓ: 867-899-8640 
  ᓱᑲᑦᑐᑰᕈᑎᖓ: 867-899-8642 jootova@qia.ca

ᓗᐊᓇ ᖁᓪᓗᐊᓕᒃ ᕿᑭᖅᑕᕐᔪᐊᖅ Box 239, Qikiqtarjuaq, NU X0A 0B0 ᐅᖄᓚᐅᑎᖓ: 867-927-8195 
  ᓱᑲᑦᑐᑰᕈᑎᖓ: 867-927-8196 lkullualik@qia.ca

ᓲᓴᓐ ᓴᓪᓗᕕᓂᖅ ᖃᐅᓱᐃᑦᑐᖅ Box 118, Resolute Bay, NU X0A 0V0 ᐅᖄᓚᐅᑎᖓ: 867-252-3127 
  ᓱᑲᑦᑐᑰᕈᑎᖓ: 867-252-3129 ssalluviniq@qia.ca

ᔫᓕ ᐃᒥᖅᑯᑕᐃᓚᒃ ᓴᓂᑭᓗᐊᖅ Box 90, Sanikiluaq Nu X0A-0W0 ᐅᖄᓚᐅᑎᖓ: 867-266-8162 
  ᓱᑲᑦᑐᑰᕈᑎᖓ: 867-266-8163 jemikotailak@qia.ca

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᓄᓇᓕᓐᓂᑦ 
ᑐᓴᐅᒪᑎᑦᑎᔨᖏᑦ (ᑐᓴᐅᒪᑎᑦᑎᔩᑦ)


